
TË NDËRTOJMË TË ARDHME MË TË
MIRË PËR GRATË DHE VAJZAT!

RAPORT
VJETOR

2 0 2 5

Tiranë, Mars 2026



TABELA E PËRMBAJTJES

Të nderuar lexues         

a) Informim, ndërgjegjësim dhe sensibilizim            

10

b) Rritja e kapaciteteve për ofruesit e shërbimeve   

c) Ofrimi i shërbimeve direkte për gra,
vajza dhe fëmijë   

d) Avokim             

2I

2025 në shifra            6II

Arritjet kryesore gjatë vitit 2025    8III

10

Aktivitetet e realizuara sipas fushave
të veprimtarisë

17

IV

24

28

Pjesëmarrje në aktivitete kombëtare dhe
ndërkombëtare 33

V

36VI Burimi i financimeve           



Viti 2025 ka qenë impenjativ dhe sfidues për Qendrën për Drejtësi Gjinore, i
karakterizuar nga zbatimi i një sërë aktivitetesh dhe iniciativash, zgjerimi i
partneriteteve strategjike, si dhe arritje të rëndësishme me impakt konkret
në komunitet. Këto përpjekje janë zhvilluar në një kontekst të ndërlikuar
politik, institucional dhe social, i cili ka ndikuar drejtpërdrejt në punën e
organizatave që veprojnë në mbrojtje të të drejtave të grave dhe në
promovimin e barazisë gjinore.

Një nga sfidat më të mëdha gjatë vitit 2025 ka qenë procesi i miratimit të
ligjit të ri për barazinë gjinore. Ky ligj ka qenë ndër më të kontestuarit në
vitet e fundit në Shqipëri, i shoqëruar nga një nivel i lartë dezinformimi
lidhur me vetë konceptin e barazisë gjinore. Megjithatë, në funksion të
përparimit të shoqërisë shqiptare dhe të përmbushjes së standardeve që
lidhen me procesin e integrimit në Bashkimin Evropian, miratimi i një kuadri
të ri ligjor për barazinë gjinore, të përshtatur me nevojat dhe sfidat e kohës,
ka qenë i domosdoshëm. Organizatat e shoqërisë civile që punojnë në
mbrojtje të grave dhe vajzave, përfshirë Qendrën për Drejtësi Gjinore, kanë
qenë në pararojë të këtij procesi avokimi, i cili u finalizua me sukses në
nëntor 2025. Megjithatë, mbetet ende shumë punë për t’u bërë për të
garantuar zbatimin efektiv të këtij ligji në praktikë.

Zgjedhjet parlamentare të zhvilluara në maj 2025 kanë paraqitur gjithashtu
sfida në bashkëpunimin me institucionet shtetërore për realizimin e
iniciativave të përbashkëta. Edhe pse në parim proceset zgjedhore nuk
duhet të ndikojnë në zbatimin e aktiviteteve dhe ofrimin e shërbimeve
sociale, realiteti shqiptar tregon se periudhat para dhe pas 

I .TË NDERUAR
LEXUES,



zgjedhjeve shoqërohen me fokus të shtuar të administratës qendrore dhe
vendore në zhvillimet politike. Për më tepër, ndryshimet e shpeshta të stafit
në institucionet publike pas zgjedhjeve e vështirësojnë ndërtimin e
bashkëpunimeve të qëndrueshme dhe afatgjata.

Sa i përket kontekstit social, vazhdojmë të shohim se si mentaliteti patriarkal
prevalon në shoqërinë shqiptare. Kjo reflektohet çdo ditë, si në punën tonë
të drejtpërdrejtë me komunitetin, ashtu edhe në rastet e shumta të
raportuara në media, që përfshijnë dhunë fizike, psikologjike, seksuale,
izolim, përndjekje dhe, në raste ekstreme, vrasje të grave dhe vajzave. Në
këtë realitet, të qenit grua në Shqipëri vazhdon të shoqërohet me pabarazi
strukturore dhe rreziqe të shtuara.

Dhuna ndaj grave vazhdon të tolerohet dhe, në shumë raste, të justifikohet si
pasojë e normave patriarkale që i atribuojnë gruas një rol të nënshtruar në
familje dhe shoqëri. Studimet dhe praktika tregojnë qartë një lidhje të
drejtpërdrejtë midis nivelit të dhunës ndaj grave dhe forcës së mentalitetit
patriarkal në një shoqëri; në këtë drejtim, situata në Shqipëri mbetet
shqetësuese dhe larg standardeve të dëshiruara.

Shërbimet e specializuara për viktimat e dhunës në familje mbeten të
kufizuara dhe të përqendruara kryesisht në zonat urbane, ndërkohë që në
zonat rurale ato janë të pakta ose mungojnë pothuajse tërësisht. Si pasojë,
numri i grave dhe vajzave që përfitojnë nga programet e  mbështetjes është
dukshëm më i ulët krahasuar me nevojat reale. Ndihma ekonomike
shtetërore për viktimat e pajisura me urdhër mbrojtjeje, aktualisht në vlerën
9,900 lekë në muaj, mbetet e pamjaftueshme për të përballuar nevojat bazë
të jetesës, veçanërisht në kushtet e inflacionit të vazhdueshëm gjatë viteve të
fundit.

Duke marrë parasysh përmasat dhe kompleksitetin e fenomenit të dhunës në
familje dhe dhunës me bazë gjinore, ndërhyrjet në mbështetje të viktimave
duhet të jenë të integruara dhe multidimensionale. Këto përfshijnë jo vetëm
buxhetimin dhe garantimin e shërbimeve të qëndrueshme, por edhe
parandalimin, minimizimin e pasojave të dhunës, forcimin e kapaciteteve të
ofruesve të shërbimeve, si dhe avokimin për përmirësimin dhe zbatimin e
legjislacionit dhe politikave publike në nivel kombëtar dhe lokal.

Në përgjigje të kontekstit kompleks social dhe politik dhe nevojës për
ndërhyrje multidimensionale, gjatë vitit 2025, Qendra për Drejtësi Gjinore ka
punuar në disa drejtime kryesore, duke përfshirë:

1. Informimin, ndërgjegjësimin dhe sensibilizimin e grave dhe vajzave, të
rinjve dhe komunitetit në tërësi mbi barazinë gjinore, dhunën në familje
dhe dhunën me bazë gjinore;

2.Rritjen e kapaciteteve të ofruesve të shërbimeve për zbatimin efektiv
të legjislacionit dhe menaxhimin e rasteve të dhunës në familje dhe me
bazë gjinore, me fokus të veçantë tek dhuna ndaj grave dhe vajzave të
lehtësuar nga teknologjia;

3.   Ofrimin e shërbimeve direkte për gra dhe vajza dhe fëmijë;
4.   Avokimin për përmirësimin dhe zbatimin efektiv të kuadrit ligjor dhe       
politikave publike në mbrojtje dhe mbështetje të grave dhe vajzave.

Iniciativat janë ndërmarrë si në nivel lokal ashtu edhe kombëtar dhe, për
zbatimin e tyre, janë fuqizuar partneritetet ekzistuese dhe janë ndërtuar
partneritete të reja me institucione kyçe, përfshirë Drejtorinë e Përgjithshme
të Policisë së Shtetit, Komisionerin për Mbrojtjen nga Diskriminimi, bashkitë,
si dhe universitete publike dhe jopublike.

Një nga ndërhyrjet më të rëndësishme të Qendrës për Drejtësi Gjinore gjatë
vitit 2025, ka qenë ngritja e Qendrës së Kujdesit Ditor për Fëmijë dhe të Rinj
me Aftësi të Kufizuara në Vlorë. Qendra është ngritur si një shërbim i ri në
partneritet me Bashkinë e Vlorës dhe ka mundësuar ofrimin e shërbimeve të
kujdesit social për më tepër se 50 fëmijë me aftësi të kufizuara. Kjo nismë ka
një komponent të fortë gjinor, duke njohur rolin kritik të grave, veçanërisht
nënave dhe kujdestareve gra, në kujdesin ndaj fëmijëve dhe të rinjve me
aftësi të kufizuara. Në shumë familje, gratë janë kujdestaret kryesore dhe
shpesh duhet të bëjnë sakrifica të mëdha personale dhe profesionale. Është e
zakonshme që  nënat të lënë punën dhe t’i dedikohen plotësisht kujdesit ndaj
fëmijëve të tyre me aftësi të kufizuara. Në përgjigje të këtyre sfidave, kjo
nismë ka ofruar një zgjidhje të qëndrueshme veçanërisht për nënat dhe
kujdestaret ligjore duke krijuar mundësi që të punojnë ndërkohë që fëmijët e
tyre marrin shërbime në Qendrën e Kujdesit Ditor.

Së fundi, të gjitha iniciativat nuk mund të konkretizoheshin pa mbështetjen e
donatorëve të cilët kanë besuar në punën e Qendrës për Drejtësi Gjinore

gjatë vitit 2025, si: Bashkimi Evropian, UNICEF Shqipëri, Ministria e Punëve të
Jashtme Norvegjeze nëpërmjet Projektit Rajonal SMART Balkans, Vital Voices,
Front Line Defenders, Urgent Action Fund for Feminist Activism,
Mediterranean Women's Fund dhe Fondacioni Anna Lindh.

Ju falenderojmë për besimin e vazhdueshëm në punën tonë!
   
Adena Vangjeli
Drejtore Ekzekutive

I I I .ARRITJET
KRYESORE GJATË
VITIT 2025

 Gjatë vitit 2025, Qendra për Drejtësi Gjinore ka pasur progres të rëndësishëm
në realizimin e misionit të saj për mbrojtjen dhe fuqizimin e grave dhe vajzave
në Shqipëri, duke zgjeruar shtrirjen e programeve të saj, rritur ndikimin në
komunitet dhe forcuar rolin e saj si një aktor kyç në promovimin e barazisë
gjinore. Përmes ndërhyrjeve të drejtpërdrejta, avokimit dhe bashkëpunimit
me institucione publike dhe organizata partnere, Qendra për Drejtësi Gjinore
ka kontribuar në rritjen e ndërgjegjësimit mbi të drejtat e grave, adresimin e
dhunës me bazë gjinore dhe përmirësimin e aksesit të grave dhe vajzave në
shërbime mbështetëse dhe mundësi zhvillimi.

Konkretisht, arritjet kryesore gjatë 2025, kanë qenë:

· Rritja e kapaciteteve e mbi 200 ofruesve të shërbimeve në të gjithë
Shqipërinë mbi menaxhimin e rasteve të dhunës ndaj grave dhe vajzave të
lehtësuar nga teknologjia;
· Informimi dhe ndërgjegjësimi i mbi 1,000 të rinjve që studiojnë në
universitete dhe gjimnaze mbi të drejtat e grave, barazinë gjinore, sigurinë
online dhe pasojat që shkakton tek viktima dhuna e lehtësuar nga teknologjia;
· Ngritja e Qendrës Ditore për Fëmijët me Aftësi të Kufizuara në Bashkinë
Vlorë, duke i dhënë prioritet ofrimit të shërbimeve për fëmijët e nënave të
vetme ose të divorcuara;
· Ofrimi i shërbimeve të kujdesit social (logopedi, fizioterapi, mbështetje
psikologjike, realizim i aktiviteteve okupacionale) për 51 fëmijë me aftësi të
kufizuara;
· Ofrimi i shërbimeve mbështetëse (këshillim dhe asistencë psikologjike,
psikoterapi në grup) për 60 nëna të fëmijëve me aftësi të kufizuara;

·Informimi dhe ndërgjegjësimi i mbi 150 grave dhe vajzave mbi
mosdiskriminimin, barazinë gjinore, legjislacionin mbi dhunën në familje,
procedurat e raportimit dhe shërbimet mbështetëse për gratë dhe vajzat;
·Informimi i 213 grave dhe burrave mbi prindërimin pozitiv;
·Ofrimi i këshillimit dhe asistencës ligjore për 41 gra dhe vajza, viktima të
dhunës në familje dhe dhunës me bazë gjinore;
·Trajnimi i 20 aktivisteve që veprojnë në mbrojtje të të drejtave të grave,
mbi planifikimin e sigurisë online dhe offline;
·Ndikimi për përmirësimin e draftligjeve “Për barazinë gjinore”, “Për
parandalimin dhe mbrojtjen nga dhuna ndaj grave dhe dhuna në familje”
dhe Kodit Penal të Republikës së Shqipërisë nëpërmjet dhënies së
rekomandimeve verbale dhe me shkrim për Ministrinë e Shëndetësisë dhe
Mirëqenies Sociale, Ministrinë e Drejtësisë dhe Kuvendin e Shqipërisë;
·Arritja e mbi 300,000 personave nëpërmjet mesazheve informuese dhe
sensibilizuese të shpërndara online.

a) Informim, ndërgjegjësim dhe sensibilizim

Gjatë vitit 2025, Qendra për Drejtësi Gjinore i ka kushtuar një vëmendje të
veçantë informimit, ndërgjegjësimit dhe sensibilizimit të komunitetit mbi
çështjet e barazisë gjinore, të drejtave të grave dhe vajzave, mosdiskriminimit,
si dhe parandalimit të dhunës me bazë gjinore. Këto ndërhyrje kanë synuar jo
vetëm rritjen e nivelit të njohurive, por edhe nxitjen e reflektimit dhe
transformimin e qëndrimeve shoqërore që ushqejnë pabarazitë dhe
normalizojnë dhunën.

Aktivitetet janë zhvilluar në bashkëpunim me institucione arsimore, bashki dhe
aktorë të tjerë lokalë, duke synuar një shtrirje sa më të gjerë territoriale dhe
përfshirjen e grupeve të ndryshme të shoqërisë, me fokus të veçantë tek të rinjtë,
gratë dhe vajzat.

Në këtë kuadër:
Janë realizuar 37 sesione informimi me nxënës të shkollave 9-vjeçare,
gjimnazeve dhe studentë universitarë, ku janë trajtuar tema si barazia gjinore,
stereotipet gjinore, dhuna në familje, siguria online dhe dhuna e lehtësuar nga
teknologjia; 
Janë organizuar 6 punëtori ndërvepruese, të cilat kanë krijuar hapësira të
sigurta për diskutim, reflektim dhe shkëmbim përvojash mbi sfidat që
përballen gratë dhe vajzat në jetën e përditshme; 
Është organizuar 1 forum diskutimi me të rinj me tematikë “Barazia gjinore:
Nga mit në realitet”;
Janë zhvilluar fushata informuese dhe sensibilizuese online, përmes publikimit
të 26 mesazheve dhe 3 videove informuese, të cilat kanë   arritur një
audiencë prej mbi 300,000 personash; 

IV.  AKTIVITETET E
REALIZUARA SIPAS
FUSHAVE TË VEPRIMTARISË 

Janë përfshirë drejtpërdrejt mbi 1,000 të rinj dhe të reja, duke
kontribuar në rritjen e ndërgjegjësimit të tyre mbi të drejtat e grave,
rëndësinë e respektit dhe barazisë në marrëdhënie, si dhe pasojat e
dhunës me bazë gjinore. 

Përmes këtyre ndërhyrjeve, Qendra ka synuar të adresojë edhe normat
dhe mentalitetin patriarkal që vazhdojnë të jenë të rrënjosura në
shoqërinë shqiptare, duke promovuar modele pozitive dhe alternativa të
shëndetshme të sjelljes. 

1.     Sesione informimi mbi dhunën e lehtësuar nga teknologjia

Një fokus i veçantë i është kushtuar edukimit të të rinjve mbi përdorimin e
sigurt të internetit dhe mbrojtjen nga dhuna në hapësirën digjitale. Dhuna
e lehtësuar nga teknologjia përbën një nga format më sfiduese për t’u
adresuar, pasi lidhet ngushtë me cenueshmërinë e të dhënave personale
dhe privatësisë online. Megjithatë, rritja e informimit dhe ndërgjegjësimit
mbi mekanizmat e mbrojtjes, si dhe përdorimi i masave të sigurisë të
ofruara nga platformat digjitale, kontribuojnë në uljen e rrezikut për
rrjedhjen dhe keqpërdorimin e të dhënave.

Nga ana tjetër, gratë dhe vajzat që janë subjekt i kësaj forme dhune shpesh
hezitojnë të raportojnë, për shkak të ndjenjës së turpit, stigmatizimit dhe
mungesës së informacionit mbi mekanizmat e mbrojtjes. Pasojat
psikologjike të dhunës digjitale janë të theksuara dhe shpesh viktimat e
kanë të vështirë të kërkojnë ndihmë, qoftë nga familjarët, miqtë apo
shërbimet e specializuara. Si rrjedhojë, mungesa e raportimit kufizon
aksesin e tyre në informacion dhe mbështetje konkrete mbi mënyrat e
mbrojtjes së të dhënave, procedurat e raportimit dhe shërbimet e
disponueshme.

Për këto arsye, gjatë vitit 2025, 24 nga 37 sesionet informuese të realizuara
nga Qendra për Drejtësi Gjinore i janë dedikuar specifikisht informimit,
ndërgjegjësimit dhe sensibilizimit të të rinjve mbi sigurinë digjitale dhe
pasojat e dhunës së lehtësuar nga teknologjia.

2.  Sesione informimi mbi ligjin “Për Barazinë Gjinore”

Aktivitete me të rinj dhe komunitetin janë realizuar edhe për informimin
korrekt mbi parashikimet në projektligjin “Për Barazinë Gjinore”. Këto
iniciativa u ndërmorën nga Qendra për Drejtësi Gjinore për të qartësuar
opinionin publik mbi përmbajtjen reale të këtij ligji në përgjigje të
dezinformimit dhe interpretimeve të pasakta që kanë qarkulluar gjerësisht
në hapësirën publike dhe mediatike.



Këto aktivitete synuan jo vetëm rritjen e nivelit të informimit, por edhe
nxitjen e mendimit kritik dhe të debatit të shëndetshëm në komunitet, duke
kontribuar në krijimin e një qëndrimi më të informuar dhe më të
përgjegjshëm ndaj çështjeve të barazisë gjinore.

Në të njëjtën kohë, këto ndërhyrje shërbyen për të forcuar besimin e
publikut tek organizatat e shoqërisë civile si burime të besueshme
informacioni dhe si aktorë kyç në promovimin e të drejtave të njeriut.

3.  Forum diskutimi

Në muajin mars 2025, me të rinj të Universitetit Epoka, është realizuar
forumi i diskutimit me tematikë “Barazia gjinore: Nga mit në realitet” ku
është eksploruar evolucioni i barazisë gjinore, duke kaluar nga keqkuptimet
e zakonshme dhe mitet shoqërore në ndryshime praktike që ndikojnë në
avancimin e barazisë gjinore. 

Nëpërmjet sesioneve informuese dhe diskutimeve të hapura, pjesëmarrësit
u njohën me qëllimin e projektligjit, parimet kryesore mbi të cilat ai
bazohet, si dhe rëndësinë e tij për avancimin e barazisë gjinore dhe
mbrojtjen e të drejtave të grave dhe vajzave në Shqipëri. Një vëmendje e
veçantë iu kushtua adresimit të miteve dhe keqkuptimeve më të përhapura,
duke ofruar informacion të saktë dhe të bazuar në fakte.



si një mjet efektiv për informimin, ndërgjegjësimin dhe edukimin e publikut
mbi çështje që lidhen me të drejtat e grave dhe vajzave, sigurinë në hapësirën
digjitale dhe parandalimin e dhunës me bazë gjinore.
Në kuadër të aktiviteteve të saj, organizata prodhoi dhe shpërndau tre
video profesionale ndërgjegjësuese, të cilat u publikuan në platformat e
komunikimit të Qendrës dhe u shpërndanë gjerësisht për të arritur një
audiencë sa më të gjerë.

Videoja e parë u fokusua në mbrojtjen dhe sigurinë online të grave dhe
vajzave, duke ofruar informacion praktik mbi rreziqet që lidhen me dhunën
digjitale, format e abuzimit në internet, masat parandaluese dhe mënyrat e

4.  Fushata e 16 Ditëve të Aktivizmit

Fushata “16 Ditët e Aktivizmit kundër Dhunës me Bazë Gjinore” për vitin 2025
është zhvilluar nën sloganin global “T’i japim fund dhunës digjitale ndaj të
gjitha grave dhe vajzave”, në kuadër të së cilës Qendra për Drejtësi Gjinore ka
organizuar një sërë aktivitetesh në disa bashki të Shqipërisë, konkretisht:

Forum diskutimi me të rinj në Patos; 
Sesione informimi me të rinj në Bashkinë Vlorë; 
Event storytelling me të rinj në Tiranë; 
Shpërndarje e mesazheve sensibilizuese në ambiente publike; 
Kontribut në realizimin e një ekspozite me piktura nga të rinj të Bashkisë
Lushnjë; 
Fushatë informimi online. 

5.  Video të prodhura dhe të
shpërndara 

Gjatë vitit 2025, Qendra për Drejtësi
Gjinore në Shqipëri investoi në
përdorimin e materialeve audiovizuale 

Me pjesëmarrësit, është analizuar në mënyrë kritike hendeku midis
koncepteve të idealizuara të barazisë gjinore dhe pabarazive të vazhdueshme
që ekzistojnë në vendet e punës, institucionet arsimore dhe shoqërinë në
përgjithësi.



6.  Ndërgjegjësim për zbulimin e hershëm të kancerit të gjirit

Qendra për Drejtësi Gjinore ka qenë aktive edhe gjatë muajit tetor, i cili njihet
si muaji i ndërgjegjësimit për zbulimin e hershëm të kancerit të gjirit. Në këtë
kuadër, janë shpërndarë fjongo rozë për punonjëset e shërbimeve sociale, si
një simbol sensibilizimi dhe kujtese se kujdesi për të tjerët fillon me kujdesin
për veten. Mesazhi i kësaj iniciative ishte: “Zbulimi i hershëm shpëton jetë –
kryeni kontrollet tuaja në kohë.”

raportimit të rasteve të cenimit të sigurisë online. Përmes mesazheve të qarta
dhe ilustrimeve konkrete, videoja synoi të rrisë ndërgjegjësimin mbi
rëndësinë e mbrojtjes së privatësisë dhe përdorimit të sigurt të teknologjisë.

Dy videot e tjera iu kushtuan parandalimit dhe adresimit të dhunës në
familje dhe dhunës me bazë gjinore. Përmes një qasjeje informuese dhe të
ndjeshme ndaj viktimave, ato promovuan njohjen e formave të dhunës, të
drejtave të viktimave, mekanizmave të mbrojtjes dhe shërbimeve të
disponueshme për mbështetje. Videot gjithashtu përcollën mesazhe që
inkurajojnë raportimin e rasteve të dhunës dhe nxisin përgjegjësinë e
institucioneve dhe të komunitetit në parandalimin e saj.

Këto materiale audiovizive u shpërndanë në rrjetet sociale dhe kanalet e
komunikimit të Qendrës për Drejtësi Gjinore, duke kontribuar në rritjen e
ndërgjegjësimit publik, zgjerimin e aksesit në informacion të besueshëm dhe
promovimin e një kulture që mbështet barazinë gjinore, sigurinë digjitale dhe
tolerancën zero ndaj çdo forme dhune ndaj grave dhe vajzave.

Në tërësi, komponenti i informimit,
ndërgjegjësimit dhe sensibilizimit ka
qenë një nga shtyllat kryesore të
punës së Qendrës gjatë vitit 2025,
duke krijuar bazat për ndërhyrje të
qëndrueshme dhe ndryshim
afatgjatë në nivel individual dhe
shoqëror.

7.  Sesion informimi mbi aplikimet për bursat Chevening 

Në bashkëpunim me Ambasadën Britanike në Tiranë, në muajin shtator,
Qendra për Drejtësi Gjinore realizoi për praktikantët dhe vullnetarët që
angazhohen pranë Qendrës, një sesion informimi mbi aplikimet për bursat
Chevening në Mbretërinë e Bashkuar.

Ky sesion i dedikohej pikërisht të rinjve dhe profesionistëve të rinj që duan të
zhvillojnë potencialin e tyre dhe të udhëheqin ndryshime pozitive në
komunitet. Pjesëmarrësit patën mundësi të informohen mbi kriteret e
aplikimit, procedurat dhe mundësitë që kjo bursë ofron për studime në
Mbretërinë e Bashkuar.

Ky aktivitet u realizua me besimin se edukimi është një nga çelësat kryesorë
për një shoqëri më të drejtë dhe barazie gjinore.

b) Rritja e kapaciteteve për ofruesit e shërbimeve

1.Trajnime me anëtarë të Mekanizmit të Koordinuar të Referimit
kundër Dhunës 

Gjatë vitit 2024, Shqipëria ka qenë subjekt i disa monitorimeve dhe
vlerësimeve ndërkombëtare lidhur me respektimin e të drejtave të njeriut
dhe të drejtave të grave (Komiteti CEDAW për zbatimin e Konventës për
Eleminimin e të Gjitha Formave të Diskriminimit ndaj Grave, Komiteti GREVIO
për zbatimin e Konventës së Stambollit), në raportet e të cilave është
evidentuar nevoja e “trajnimit fillestar dhe trajnimit të vazhdueshëm sistematik
dhe të detyrueshëm për identifikimin dhe reagimin ndaj të gjitha formave të
dhunës ndaj grave, përfshirë atë në dimensionin e saj digjital, duke u
përqendruar te të drejtat e njeriut të viktimave, siguria, nevojat individuale dhe
fuqizimi i tyre”. 

Në përgjigje të këtyre rekomandimeve, gjatë vitit 2025, Qendra për
Drejtësi Gjinore ka realizuar trajnime me ofrues shërbimesh, pjesë e
Mekanizmave të Koordinuar të Referimit (MKR) në nivel lokal për
menaxhimin e rasteve të dhunës digjitale ndaj grave dhe vajzave, kjo
sepse shpesh dhuna digjitale ndodh nga ish partnerët, ish-bashkëshortët, etj.,
subjekt i ligjit “Për masa ndaj dhunës në marrëdhëniet familjare”. 

Gjatë 2025, Qendra për Drejtësi Gjinore ka realizuar 12 trajnime me mbi 200
ofrues shërbimesh në 12 bashki, anëtarë të Ekipeve Teknike
Ndërdisiplinor të MKR, përkatësisht në: Vlorë, Elbasan, Tiranë, Durrës, Fier,
Shkodër, Korçë, Berat, Lezhë, Dibër, Kukës dhe Gjirokastër.
Tema kryesore e trajnimeve ka qenë “Dhuna ndaj grave në hapësirën digjitale
- Menaxhimi efektiv i rasteve dhe mbrojtja e të dhënave personale online”. 
Gjatë trajnimeve, është theksuar rëndësia e përdorimit të teknologjive
digjitale në mënyrë të sigurt dhe mbrojtjen e privatësisë së viktimave në çdo
fazë të procesit të menaxhimit të rasteve. Pjesëmarrësit janë njohur me mjete
dhe platforma të ndryshme që ndihmojnë në raportimin dhe ndjekjen e
incidenteve të dhunës digjitale, si dhe me procedurat për trajtimin
profesional dhe diskret të informacionit konfidencial.



Një pjesë e rëndësishme e këtyre trajnimeve ka qenë edhe forcimi i
kapaciteteve të stafit për të ofruar mbështetje psikologjike dhe sociale, duke
kuptuar nevojat specifike të viktimave dhe duke siguruar një ambient të sigurt
dhe mbështetës.

Në përfundim të ciklit të trajnimeve, pjesëmarrësit u angazhuan për të krijuar
rrjete bashkëpunimi më të forta ndërmjet institucioneve lokale dhe aktorëve
civilë, me qëllim përmirësimin e koordinimit dhe efikasitetit në adresimin e
dhunës digjitale ndaj grave dhe vajzave.
Qendra për Drejtësi Gjinore do të vazhdojë të rrisë kapacitetet e ofruesve të
shërbimeve në nivel lokal dhe të monitorojë zbatimin e këtyre njohurive në
praktikë, duke kontribuar në krijimin e një sistemi më efektiv dhe të
ndjeshëm ndaj nevojave të viktimave të dhunës me bazë gjinore në hapësirën
digjitale.

2.Trajnim me aktivistë që veprojnë në mbrojtje të të drejtave të grave
në Shqipëri

Gjatë muajve Prill - Gusht 2025, stafi i Qendrës për Drejtësi Gjinore është
trajnuar nga Vital Voices Global Partnership për menaxhimin e krizave lidhur
me veprimtarinë e aktivisteve që veprojnë në mbrojtje të të drejtave të grave. 

Pas përfundimit të programit është çertifikuar si organizatë që mund të ofrojë
trajnime mbi Menaxhimin e Krizave dhe Planifikimin e Sigurisë të aktivistëve.
 
Për të vendosur në zbatim njohuritë e përftuara, në muajin Korrik 2025,
Qendra për Drejtësi Gjinore organizoi një trajnim me 20 aktiviste gra me
tematikë “Qasje të Integruara për Sigurinë, Mbrojtjen Digjitale dhe
Mirëqenien e Aktivisteve Gra në Shqipëri”. 

Trajnimi synoi forcimin e kapaciteteve të aktivisteve përballë sfidave të
sigurisë fizike, emocionale dhe digjitale dhe ofroi strategji praktike për:

Ndërtimin e një Plani Personal të Sigurisë për aktivistet gra;
Arritjen e qëndrueshmërisë emocionale dhe praktikimin e kujdesit për
veten;
Mbrojtjen digjitale dhe menaxhimin e rreziqeve online që vijnë si pasojë e
aktivizmit.

3.  Trajnime me stafin e Qendrës së Kujdesit Ditor për Fëmijë dhe të Rinj
me Aftësi të Kufizuara në Vlorë

Në kuadër të ngritjes dhe funksionimit të Qendrës së Kujdesit Ditor për
Fëmijë dhe të Rinj me Aftësi të Kufizuara në Vlorë, 12 anëtarë të stafit të
Bashkisë Vlorë, të cilët do të angazhoheshin në ofrimin e shërbimeve pranë
kësaj qendre, u përfshinë në një cikël prej tre trajnimesh përpara hapjes së
saj.

Trajnimet u fokusuan në forcimin e kapaciteteve profesionale dhe përgatitjen
e stafit për ofrimin e shërbimeve cilësore dhe të standardizuara, duke
mbuluar temat në vijim:

Zbatimi i Standardeve për Shërbimet e Kujdesit Social të specializuara për
personat me aftësi të kufizuara; 
Menaxhimi i rasteve dhe etika profesionale; 
Siguria dhe mbrojtja e përfituesve të shërbimeve. 

Në kuadër të trajnimit të parë, u zhvillua gjithashtu një sesion i dedikuar për
Parandalimin e Shfrytëzimit dhe Abuzimit Seksual (PSEA), ku u theksua
rëndësia e identifikimit dhe minimizimit të rreziqeve, si dhe përgjegjësitë e
stafit për parandalimin dhe reagimin ndaj rasteve të mundshme të abuzimit.

Barazia gjinore është integruar si një parim ndërsektorial në të gjitha sesionet
trajnuese, me fokus të veçantë në adresimin e nevojave specifike të vajzave
me aftësi të kufizuara dhe sfidave me të cilat përballen nënat dhe kujdestaret
e tyre. Ky dimension ka synuar të sigurojë një qasje gjithëpërfshirëse dhe të
ndjeshme gjinore në ofrimin e shërbimeve.

4.  Vizitë studimore

Në vijim të punës për ngritjen e Qendrës Ditore për Fëmijë dhe të Rinj me
Aftësi të Kufizuara në Bashkinë e Vlorës, në datat 22–23 prill, Qendra për
Drejtësi Gjinore organizoi një vizitë studimore për stafin që do të angazhohej
në këtë qendër, pranë Qendrës Ditore për Persona me Aftësi të Kufizuara në
Korçë.

Qendra Ditore në Korçë, e cila funksionon që prej vitit 2002, konsiderohet një 

model i suksesshëm në ofrimin e shërbimeve sociale, me një fokus të veçantë
në fuqizimin ekonomik të personave me aftësi të kufizuara dhe integrimin e
tyre në tregun e punës.

Gjatë vizitës, pjesëmarrësit u njohën nga afër me përvojën dhe praktikat e
Qendrës Ditore në Korçë, konkretisht në lidhje me:

metodologjinë e ofrimit të shërbimeve dhe organizimin e punës në
qendër; 
sfidat dhe vështirësitë e hasura gjatë ofrimit të shërbimeve, si dhe
praktikat e mira për adresimin e tyre; 
procedurat për menaxhimin e situatave emergjente; 
bashkëpunimin ndërinstitucional me aktorë në nivel lokal dhe kombëtar. 

Kjo vizitë studimore shërbeu si një mundësi e rëndësishme për shkëmbim
përvojash dhe përfitim njohurish praktike, duke kontribuar në rritjen e
kapaciteteve të stafit dhe në garantimin e një qasjeje cilësore dhe të
standardizuar në ofrimin e shërbimeve pranë Qendrës Ditore në Vlorë.

5.  Punëtori
 
Së bashku me organizatën ABT Global Ukraine, në muajin maj, Qendra për
Drejtësi Gjinore organizoi në Stockholm, Suedi, punëtorinë me temë “Nga
Pengesat tek Përparimet: Fuqizimi i Grave në Kontekste Rajonale”.

Kjo punëtori interaktive eksploroi rrugët drejt fuqizimit dhe lidershipit të
grave në Evropën Lindore dhe Ballkanin Perëndimor, duke u fokusuar në
raste konkrete nga Ukraina dhe Shqipëria. Përmes përvojave lokale,
pjesëmarrësit nga Moldavia, Bosnja dhe Hercegovina, Shqipëria dhe Ukraina
analizuan pengesat strukturore, ndryshimet kulturore por edhe strategjitë që
u kanë mundësuar grave të udhëheqin ndryshimin në komunitetet e tyre dhe
më gjerë.

Me mbështetjen e Fondacionit Anna Lindh, më 16 dhe 17 Prill, Qendra për
Drejtësi Gjinore mirëpriti Znj. Fatima Sekkak, aktiviste e mirënjohur në Marok
për barazinë gjinore. Znj. Sekkak kontribuoi në realizimin e një punëtorie me
studentë të Universitetit “Epoka” ku ndau eksperiencën e saj të gjatë dhe
frymëzuese në punën e suksesshme avokuese për të bërë pjesë të
kurrikulave shkollore lëndën e “barazisë gjinore” në sistemin arsimor në
Marok. 

6.  Asistencë teknike (mentorim) për punonjës të policisë në
menaxhimin e rasteve të dhunës në familje

Nisur nga zbatimi i iniciativave të mëparshme për rritjen e kapaciteteve të
punonjësve të policisë mbi menaxhimin efektiv të rasteve të dhunës në
familje, Qendra për Drejtësi Gjinore vazhdon të ofrojë asistencë teknike sa
herë që kjo kërkohet nga punonjësit e policisë. 

Kjo asistencë konsiston në ofrimin e këshillimit profesional dhe mbështetjes
praktike për trajtimin e rasteve konkrete, duke kontribuar në përmirësimin e
reagimit institucional, respektimin e standardeve ligjore dhe mbrojtjen më
efektive të viktimave. Në 24 raste, 7 punonjës të policisë kanë kërkuar të
konsultohen me Qendrën për Drejtësi Gjinore mbi çështje të ndërlikuara që
lidhen me identifikimin e formave të ndryshme të dhunës, vlerësimin e
rrezikut, referimin e rasteve në shërbimet përkatëse dhe bashkëpunimin
ndërinstitucional.

Në këtë kuadër, asistenca teknike e ofruar ka synuar të forcojë kapacitetet e
punonjësve të policisë për të identifikuar dhe adresuar dhunën me bazë
gjinore, duke garantuar mbrojtjen e të drejtave dhe privatësisë së viktimave.

Për më tepër, kjo mbështetje ka kontribuar në sigurimin e një qasjeje më të
ndjeshme ndaj viktimës dhe më të orientuar drejt nevojave të saj. 

Në tërësi, asistenca teknike (mentorimi) ka shërbyer si një instrument i
rëndësishëm për garantimin e qëndrueshmërisë së rezultateve të arritura
përmes trajnimeve dhe për përkthimin e njohurive teorike në praktikë të
përditshme profesionale.

c) Ofrimi i shërbimeve direkte për gra, vajza dhe fëmijë

1.   Qendra e Kujdesit Ditor për Fëmijë dhe të Rinj me Aftësi të Kufizuara

Qendra për Drejtësi Gjinore, në partneritet me Bashkinë Vlorë, gjatë vitit 2025
ka ngritur Qendrën e Kujdesit Ditor për Fëmijë dhe të Rinj me Aftësi të
Kufizuara në Vlorë e cila ofron një paketë të plotë shërbimesh për fëmijë dhe
të rinj me aftësi të kufizuara.

Kjo nismë ka një komponent të fortë gjinor, duke njohur rolin e rëndësishëm
të grave, veçanërisht nënave dhe kujdestareve gra, në kujdesin ndaj fëmijëve
dhe të rinjve me aftësi të kufizuara. Në shumë familje, gratë janë kujdestaret
kryesore dhe shpesh duhet të bëjnë sakrifica të mëdha personale dhe
profesionale. Është e zakonshme që nënat të braktisin punën dhe t’i
dedikohen plotësisht kujdesit ndaj fëmijëve të tyre me aftësi të kufizuara. Në
përgjigje të këtyre sfidave, kjo nismë ofron një zgjidhje të qëndrueshme për
nënat dhe kujdestaret duke krijuar mundësi që të punojnë ndërkohë që
fëmijët e tyre marrin shërbime në Qendrën e Kujdesit Ditor.

Qendra qëndron e hapur dhe funksionale në orarin 7:30 – 16:30, nga e hëna
në të premte, kohë gjatë së cilës përfituesit, krahas kujdesit ditor, marrin
edhe shërbime të specializuara.

Kategoritë që përfitojnë dhe shërbimet e ofruara janë:
Fëmijë me aftësi të kufizuara, në moshë shkollore (6-17 vjeç), të cilët
marrin shërbime për ditën e plotë ose gjysmë dite (pas procesit mësimor)
në Qendrën e Kujdesit Ditor. Shërbimet përfshijnë: 

      1) terapi zhvillimi; 
      2) fizioterapi; 
      3) logopedi;
      4) këshillim dhe asistencë psikologjike;
      5) aktivitete okupacionale dhe terapi arti.

Për prindërit ofrohet mundësia për t’i sjellë fëmijët e tyre në Qendër në orën
07:30 të mëngjesit ose pas shkollës, ku ata mund të qëndrojnë deri në orën
16:30 dhe të marrin shërbimet sipas nevojave të identifikuara.

Të rinj me aftësi të kufizuara, të moshës 18-21 vjeç, të cilët marrin
shërbime të specializuara me orë, të përshtatura sipas nevojave të tyre të
cilat përfshijnë: 

     1) terapi zhvillimi; 
     2) fizioterapi;
     3) logopedi; 
     4) këshillim dhe asistencë psikologjike;
     5) aktivitete okupacionale dhe terapi arti.

Përfitues të tjerë të shërbimeve janë prindërit e fëmijëve me aftësi të
kufizuara, të cilët përfitojnë shërbimet si më poshtë: 

    1) mbështetje psikologjike; 
    2) sesione informimi për prindërimin pozitiv; 
    3) psikoterapi në grup.

Tashmë fëmijët me aftësi të kufizuara dhe prindërit e tyre në qytetin e Vlorës,
kanë një alternativë të sigurt ku ofrohet kujdes gjithëpërfshirës. 

Inaugurimi i Qendrës u realizua në muajin Korrik 2025 me pjesëmarrjen e
Ministres së Shëndetësisë dhe Mbrojtjes Sociale, Kryetarit të Bashkisë Vlorë,
përfaqësuesit të UNICEF në Shqipëri, ⁠përfaqësuesit të Delegacionit të
Bashkimit Evropian në Shqipëri dhe përfaqësues të World Vision Albania.

Qendra e Kujdesit Ditor, u ngrit si strukturë e re pranë Qendrës së Zhvillimit
për Personat me Aftësi të Kufizuara dhe ndërhyrjet konkrete të Qendrës për
Drejtësi Gjinore, në bashkëpunim me Bashkinë Vlorë, gjatë vitit 2025 kanë
qenë:

Rehabilitimi i infrastrukturës së ambienteve brenda Qendrës së Zhvillimit,
që do të përdoreshin për Qendrën e Kujdesit Ditor;
Pajisja e Qendrës me mjete didaktike dhe pajisje profesionale;
Hartimi i të gjitha politikave dhe procedurave të brendshme të Qendrës
Ditore me ekspertizë të jashtme;
Hartimi i kritereve të pranimit në Qendër, në konsultim me stafin e
bashkisë;
49 fëmijë dhe të rinj me aftësi të kufizuara kanë marrë shërbime të
specializuara sipas nevojës: fizioterapi, logopedi, mbështetje psikologjike,
përfshirje në aktivitete okupacionale;
213 prindër (gra dhe burra) janë përfshirë në sesione informimi mbi
prindërimin pozitiv;
30 prindër janë përfshirë në seanca të psikoterapisë në grup të ofruara
nga një psikoterapiste (2 grupe me nga 15 prindër);
49 prindër kanë përfituar këshillim dhe asistencë psikologjike;
14 aktivitete brenda dhe jashtë Qendrës janë organizuar me përfituesit e
shërbimeve;
11 fëmijë janë mbështetur me kujdes mjekësor.

Ngritja e Qendrës së Kujdesit Ditor është bërë e mundur falë bashkëpunimit
të Qendrës për Drejtësi Gjinore me Bashkinë Vlorë në kuadër të programit
“BE për Kujdesin Social”, financuar nga Bashkimi Evropian në Shqipëri,
zbatuar nga UNICEF Albania dhe World Vision Albania, në bashkëpunim me
Ministrinë e Shëndetësisë dhe Mbrojtjes Sociale.

2.  Shërbim ligjor

Gjatë vitit 2025, Qendra për Drejtësi Gjinore ka ofruar shërbime të këshillimit
dhe asistencës ligjore për 41 gra dhe vajza, viktima të dhunës në familje dhe
dhunës me bazë gjinore. Këto shërbime kanë synuar garantimin e aksesit
efektiv në drejtësi dhe mbrojtjen e të drejtave të viktimave, duke i mbështetur
ato në çdo hap të procesit ligjor.

Asistenca ligjore ka përfshirë informimin mbi të drejtat dhe mekanizmat
ligjorë në dispozicion, këshillimin për procedurat e ndjekjes së rasteve, si dhe
mbështetjen në hartimin dhe depozitimin e kërkesave për urdhra mbrojtjeje
dhe dokumentacionit përkatës. Gjithashtu, është ofruar orientim për ndjekjen
e proceseve gjyqësore dhe bashkëpunim me institucionet përkatëse për
garantimin e zbatimit të masave mbrojtëse.

Shërbimi është ofruar në mënyrë konfidenciale, profesionale dhe të
ndjeshme ndaj nevojave të viktimave, duke marrë në konsideratë situatën e
tyre specifike dhe duke synuar fuqizimin e tyre për të kërkuar dhe mbrojtur të
drejtat e tyre. Në shumë raste, ndërhyrja ligjore ka qenë e ndërthurur me
mbështetje psikologjike dhe sociale, duke siguruar një qasje të integruar në
trajtimin e rasteve.

Nëpërmjet këtij shërbimi, Qendra ka kontribuar në rritjen e besimit të grave
dhe vajzave ndaj sistemit të drejtësisë dhe në inkurajimin e raportimit të
rasteve të dhunës, si një hap i rëndësishëm drejt parandalimit dhe adresimit
të këtij fenomeni.

d) AVOKIM

Për shkak të ndryshimeve të rëndësishme ligjore që janë propozuar gjatë vitit
2025, avokimi ka qenë një nga fushat ku Qendra për Drejtësi Gjinore është
angazhuar dhe investuar më së shumti.

Avokimi është realizuar individualisht, në partneritete ose rrjete, duke
kombinuar disa metoda ndërhyrjeje, si:

1.Dhënia e rekomandimeve verbale dhe me shkrim për përmirësimin e
draftligjeve të cilat kanë qenë në konsultim;

2.Hartimin dhe publikimin e deklaratave publike;
3.Hartimin dhe dërgimin e letrave të hapura tek institucionet që kanë

shkelur të drejtat e grave dhe vajzave apo që janë përgjegjëse për
rivendosjen në vend të së drejtës së shkelur;

4.Pjesëmarrja në protesta dhe marshime publike;
5.Pjesëmarrja në tryeza konsultative dhe procese dialogu me institucionet

publike në nivel qendror dhe vendor;
6.Angazhimi në rrjete dhe koalicione të shoqërisë civile për koordinimin e

qëndrimeve dhe ndërmarrjen e veprimeve të përbashkëta avokuese;
7.Organizimi i takimeve avokuese me përfaqësues të institucioneve

përgjegjëse për të adresuar problematika konkrete dhe për të nxitur
ndërhyrje institucionale;

8.Monitorimi i zbatimit të legjislacionit dhe politikave publike në fushën e
barazisë gjinore dhe mbrojtjes nga dhuna me bazë gjinore;

9.Përdorimi i platformave online dhe mediave sociale për të rritur
ndërgjegjësimin publik dhe për të amplifikuar mesazhet avokuese;

10.Kontributi në procese kërkimore dhe hartimin e analizave që mbështesin
avokimin e bazuar në evidenca;

11.Bashkëpunimi me median për të adresuar raste të shkeljes së të drejtave
të grave dhe vajzave dhe për të promovuar debat publik mbi çështjet
gjinore.

Avokim për miratimin e ligjit 64/2025 “Për Barazinë Gjinore”

Iniciativat avokuese gjatë vitit 2025, janë fokusuar kryesisht për miratimin e
projektligjit “Për Barazinë Gjinore”, propozuar nga Ministria e Shëndetësisë
dhe Mirëqenies Sociale i cili ka qenë një nga projektligjet më të kontestuara
në Shqipëri në vitet e fundit. Ky projektligj kaloi në tryeza konsultuese të
shumta me shoqërinë civile, ku Qendra për Drejtësi Gjinore ka qenë pjesë
aktive. Rekomandime të Qendrës për Drejtësi Gjinore për përmirësimin e
projektligjit janë marrë në konsideratë dhe janë reflektuar në versionin final
të tij. 

Pasi projektligji është dërguar në Kuvendin e Shqipërisë dhe ka dalë për
konsultim publik, janë hasur një sërë kontestimesh sa i përket përkufizimit të
gjinisë. Edhe pse ky përkufizim është në përputhje të plotë me legjislacionin e
Bashkimit Evropian dhe konventat ndërkombëtare (përfshirë Konventën e
Stambollit, të cilën Shqipëria e ka ratifikuar dhe e ka bërë pjesë të
legjislacionit të brendshëm në vitin 2012), reagimet kundër miratimit të
projektligjit kanë qenë të shumta. Kjo për faktin se nga grupe të caktuara
interesi pati një fushatë dezinformimi lidhur me konceptin e gjinisë në ligj dhe
identitetin seksual. Krahas reagimeve mediatike kundërshtuese, në Shqipëri
pati edhe protesta, të cilat mund të cilësohen si pjesë e lëvizjes anti-gjinore që
ka përfshirë edhe Europën.

Përballë kësaj situate, Qendra për Drejtësi Gjinore intensifikoi përpjekjet e saj
avokuese me qëllim informimin e saktë të publikut, adresimin e
keqkuptimeve të krijuara dhe miratimin e projektligjit në versionin fillestar të
përcjellë në Kuvend.

Në dalje të ndryshme mediatike në televizione kombëtare, Qendra për
Drejtësi Gjinore ka informuar publikun mbi konceptin e qartë dhe të saktë të
gjinisë të parashikuar në projektligj dhe mbi stereotipet gjinore. 
Reagimet publike të shpërndara online dhe në media kombëtare kanë qenë
një metodë tjetër avokimi lidhur me dezinformimin mbi konceptin e barazisë
gjinore dhe stereotipeve gjinore. Një prej reagimeve të hartuara dhe të
publikuara nga Qendra për Drejtësi Gjinore është përkrahur dhe rishpërndarë
nga më tepër se 100 aktivistë për të drejtat e njeriut dhe ka marrë më tepër
se 30,000 shikime në rrjetet sociale të organizatës. 

Në takimet në Kuvendin e Shqipërisë, Qendra për Drejtësi Gjinore ka avokuar
tek deputetët për miratimin e projektligjit duke argumentuar se ai është në
përputhje të plotë me standardet ndërkombëtare dhe acquis communautaire
të Bashkimit Evropian, me të cilin Shqipëria ka detyrimin të përafrojë
legjislacionin vendas në kuadër të procesit të integrimit në BE.

Në nivel komunitar, Qendra ka organizuar sesione informuese me gra dhe
vajza, të rinj dhe profesionistë të sektorit social, me qëllim rritjen e
ndërgjegjësimit mbi përmbajtjen e projektligjit dhe rëndësinë e tij për
avancimin e barazisë gjinore. Këto takime shërbyen si hapësira të sigurta
dialogu, ku pjesëmarrësit shprehën shqetësimet e tyre dhe morën
informacion të saktë mbi aspektet ligjore, duke u bërë më rezistentë ndaj
narrativave të rreme të përhapura në media.

Në bashkëpunim me organizata të tjera të shoqërisë civile, Qendra ka qenë
pjesë dhe ka përkrahur deklarata të përbashkëta dhe qëndrime zyrtare, të
cilat theksonin rëndësinë e harmonizimit të legjislacionit shqiptar me
standardet ndërkombëtare dhe rolin kyç që ky projektligj ka në garantimin e
të drejtave të grave dhe vajzave. 

Në të gjitha analizat është nënvizuar se përkufizimi i gjinisë i propozuar në
projektligj është në përputhje të plotë me praktikën më të mirë të vendeve të
Bashkimit Evropian dhe me detyrimet që Shqipëria ka marrë përsipër në
kuadër të konventave ndërkombëtare për të drejtat e njeriut.

Dhënie e rekomandimeve për projektligjin “Për Parandalimin dhe
Mbrojtjen nga Dhuna ndaj Grave dhe Dhuna në Familje”

Qendra për Drejtësi Gjinore ka marrë pjesë aktivisht në takimet konsultative
të realizuara nga Ministria e Shëndetësisë dhe Mirëqenies Sociale për
diskutimin e projektligjit “Për parandalimin dhe mbrojtjen nga dhuna ndaj
grave dhe dhuna në familje”. Krahas paraqitjes së sugjerimeve për
përmirësim verbalisht gjatë takimeve, Qendra për Drejtësi Gjinore ka
dorëzuar edhe sugjerimet me shkrim. 5 nga rekomandimet e paraqitura, janë
marrë në konsideratë, janë pranuar dhe janë reflektuar në versionin final të
ligjit. 

Përmes angazhimit të saj aktiv dhe të vazhdueshëm, Qendra për Drejtësi
Gjinore ka synuar të sigurojë që projektligji të jetë në përputhje me nevojat
reale të grave dhe vajzave duke vendosur në qendër të vëmendjes mbrojtjen
efektive të të drejtave të tyre.

Ky proces konsultativ ka qenë një hap i rëndësishëm drejt fuqizimit të rolit të
shoqërisë civile në hartimin e politikave publike dhe në avancimin e barazisë
gjinore në Shqipëri.

Avokim për zbatimin e rekomandimeve të GREVIO

Në raportin e parë të vlerësimit tematik për Shqipërinë, të publikuar në
shtator 2024, GREVIO (Grupi i Ekspertëve kundër Dhunës ndaj Grave dhe
Dhunës në Familje), instrument i cili monitoron zbatimin e Konventës së
Stambollit, i bën thirrje autoriteteve shqiptare që të sigurojnë ofrimin e
trajnimit fillestar dhe trajnimit të vazhdueshëm sistematik dhe të
detyrueshëm për identifikimin dhe reagimin ndaj të gjitha formave të dhunës
ndaj grave, përfshirë atë në dimensionin e saj digjital.

Në këtë kuadër, me mbështetjen e Qendrës për Nisma Ligjore Qytetare dhe
financimin e UN WOMEN, Qendra për Drejtësi Gjinore hartoi një plan avokimi
me qëllim zbatimin e rekomandimeve të GREVIO dhe konkretisht
rekomandimit “Trajnimi i profesionistëve”, neni 15.

Në kuadër të këtij Plani Avokimi, u realizuan takime me drejtues të Drejtorive
të Shërbimeve Sociale në 5 Bashki dhe anëtarë të Ekipit Teknik Ndërdisiplinor
të Mekanizmit të Koordinuar të Referimit (MKR), ku Qendra për Drejtësi
Gjinore inkurajoi rritjen e përpjekjeve të tyre për të identifikuar dhe reaguar
në mbrojtje të grave dhe vajzave viktima të dhunës digjitale. 

Si një nga aktorët që po afirmohet për punën në çështje të barazisë gjinore,
mbrojtjen dhe fuqizimin e grave dhe vajzave, Qendra për Drejtësi Gjinore
është ftuar në evente dhe aktivitete të shumta kombëtare dhe
ndërkombëtare ku, ndër më të rëndësishmit mund të përmendim:

Në datat 25 dhe 26 mars, me ftesë të Këshillit të Europës, Qendra për
Drejtësi Gjinore mori pjesë në Punëtorinë “Asambletë Qytetare – Si të
fillojmë?”, në Strasburg, Francë. Ky event mblodhi së bashku 24
profesionistë nga autoritetet publike dhe shoqëria civile nga 11 shtete
anëtare të Këshillit të Europës për të zgjeruar njohuritë mbi Asambletë
Qytetare në nivel kombëtar dhe për të ofruar mundësinë për të mësuar,
për të ndarë përvoja dhe për të bashkëvepruar me ekspertë dhe
profesionistë të tjerë mbi mënyrat efektive të përfshirjes së qytetarëve në
procesin e vendimmarrjes në nivel kombëtar përmes një Asambleje
Qytetare, në një mjedis të të mësuarit interaktiv. 

V. PJESËMARRJE NË
AKTIVITETE KOMBËTARE
DHE NDËRKOMBËTARE



Gjatë vitit 2025, Qendra për Drejtësi Gjinore është bërë pjesë e programit
“Mbështetja e organizatave të shoqërisë civile në angazhimin mbi
mbikëqyrjen parlamentare dhe institucionet e pavarura”, i zbatuar nga
Global Partners Governance në Shqipëri në kuadër të Programit për
Ndërtimin e Kapaciteteve PACEP II mbi Mbikëqyrjen Parlamentare. Në
kuadër të këtij programi, Qendra për Drejtësi Gjinore ka rritur kapacitetet
për ndërmarrjen e iniciativave legjislative dhe, gjatë vitit 2026, do të
hartojë një dokument politikash për heqjen e tarifës së TVSH-së për
produktet e higjenës menstruale.

Në datat 4-10 maj, si pjesë e programit “Laboratori i Liderëve 2025”
organizuar nga Instituti Suedez, Qendra për Drejtësi Gjinore ishte në
Stockholm, Suedi ku së bashku me organizata të tjera nga Europa Lindore,
Ballkani Perëndimor dhe Turqia eksploroi metoda dhe praktika të mira
për të kontribuar në ndryshimin e suksesshëm dhe forcimin e
demokracisë. 

Në forumin rajonal të rrjetëzimit “Risi në shërbimet sociale: Rruga drejt
përfshirjes dhe qëndrueshmërisë” i organizuar në Tiranë në 17 nëntor,
Qendra për Drejtësi Gjinore ndau përvojën në ngritjen e Qendrës së
Kujdesit Ditor për Fëmijë me Aftësi të Kufizuara në Vlorë si një model
novator në reformimin e shërbimeve sociale. Ky forum bëri bashkë
përfaqësues të institucioneve shtetërore dhe shoqërisë civile nga
Shqipëria, Maqedonia e Veriut dhe Austria. Forumi u organizua nga
ministria e Shëndetësisë dhe Mirëqenies Sociale, Tiranë, me mbështetjen
e Ministrisë Austriake të Çështjeve Sociale / Ambasada Austriake në Tiranë
dhe Zyra e UNICEF-it në Shqipëri.

Në muajin nëntor, në Bruksel, Qendra për Drejtësi Gjinore pati
kënaqësinë të marrë pjesë në një vizitë studimore të organizuar nga Fondi
Evropian për Ballkanin. Kjo vizitë shërbeu si një platformë e vlefshme për
të krijuar lidhje dhe për të shkëmbyer përvoja me përfaqësues të
institucioneve të Bashkimit Evropian, organizatave të shoqërisë civile dhe
ekspertë të politikëbërjes që punojnë në fushën e të drejtave të njeriut,
barazisë, të drejtave digjitale dhe qeverisjes gjithëpërfshirëse. Këto
shkëmbime ofruan perspektiva të rëndësishme mbi mënyrën se si
organizatat e shoqërisë civile në Ballkanin Perëndimor mund të
kontribuojnë në forcimin e qëndrueshmërisë demokratike, promovimin e
barazisë gjinore dhe rritjen e rolit të tyre në proceset e politikëbërjes së
Bashkimit Evropian. Qendra për Drejtësi Gjinore ndau përvojën dhe
kontributin e saj në diskutimet mbi barazinë gjinore, të drejtat e grave dhe
hartimin e politikave gjithëpërfshirëse në rajon.

Gjatë muajve Tetor – Dhjetor, 2025, Menaxherja e Financës së Qendrës
për Drejtësi Gjinore ka qenë pjesë e Akademinë Financiare, e organizuar
nga Instituti për Demokraci dhe Ndërmjetësim (IDM Albania) në kuadër të
projektit rajonal SMART Balkans, me mbështetje financiare nga Ministria e
Punëve të Jashtme të Norvegjisë (NMFA). Ky program ndikoi ndjeshëm për
forcimin e kapaciteteve profesionale dhe përmirësimin e procedurave të
brendshme financiare të organizatës, duke mundësuar gjithashtu
përditësimin me zhvillimet dhe ndryshimet ligjore në fushën financiare.

VI.  BURIMI I
FINANCIMEVE

Realizimi i misionit dhe objektivave të Qendrës për Drejtësi Gjinore në
Shqipëri gjatë vitit 2025 u bë i mundur falë mbështetjes së partnerëve dhe
donatorëve që besuan në punën, integritetin dhe angazhimin e organizatës
për promovimin e të drejtave të grave dhe vajzave, barazisë gjinore dhe
forcimin e shtetit të së drejtës.

Gjatë vitit 2025, Qendra për Drejtësi Gjinore zbatoi një sërë projektesh dhe
iniciativash në nivel kombëtar dhe rajonal, të financuara nga institucione
ndërkombëtare, fondacione dhe mekanizma mbështetës të shoqërisë civile.

Qendra për Drejtësi Gjinore shpreh mirënjohjen e saj të veçantë për të gjithë
partnerët financiarë që mbështetën punën e organizatës gjatë vitit 2025:

Bashkimi Evropian;
UNICEF Shqipëri;
Ministria e Punëve të Jashtme e Mbretërisë së Norvegjisë, nëpërmjet
projektit rajonal SMART Balkans, zbatuar në Shqipëri nga Instituti për
Demokraci dhe Ndërmjetësim;
Vital Voices Global Partnership;
Front Line Defenders;
Urgent Action Fund for Feminist Activism;
Mediterranean Women's Fund;
Fondacioni Anna Lindh.

Mbështetja e këtyre partnerëve ka qenë thelbësore për zgjerimin e ndikimit
të programeve të organizatës dhe për garantimin e ofrimit të shërbimeve
cilësore, të aksesueshme dhe të orientuara ndaj nevojave të përfituesve. 

Bashkëpunimi i ndërtuar mbi besimin, transparencën dhe përgjegjshmërinë
ka forcuar më tej kapacitetet institucionale të Qendrës për Drejtësi Gjinore
dhe ka kontribuar në avancimin e barazisë gjinore, mbrojtjen e të drejtave
të njeriut dhe fuqizimin e grave e vajzave në Shqipëri.

Qendra për Drejtësi Gjinore mbetet e përkushtuar të vazhdojë ndërtimin e
partneriteteve të qëndrueshme me donatorët, institucionet publike dhe
organizatat e shoqërisë civile, me synimin për të rritur ndikimin e
programeve të saj dhe për të kontribuar në ndërtimin e një shoqërie më të
drejtë, gjithëpërfshirëse dhe të barabartë për të gjithë.

	I.TË NDERUAR LEXUES,
	Viti 2025 ka qenë impenjativ dhe sfidues për Qendrën për Drejtësi Gjinore, i karakterizuar nga zbatimi i një sërë aktivitetesh dhe iniciativash, zgjerimi i partneriteteve strategjike, si dhe arritje të rëndësishme me impakt konkret në komunitet. Këto përpjekje janë zhvilluar në një kontekst të ndërlikuar politik, institucional dhe social, i cili ka ndikuar drejtpërdrejt në punën e organizatave që veprojnë në mbrojtje të të drejtave të grave dhe në promovimin e barazisë gjinore.
	Një nga sfidat më të mëdha gjatë vitit 2025 ka qenë procesi i miratimit të ligjit të ri për barazinë gjinore. Ky ligj ka qenë ndër më të kontestuarit në vitet e fundit në Shqipëri, i shoqëruar nga një nivel i lartë dezinformimi lidhur me vetë konceptin e barazisë gjinore. Megjithatë, në funksion të përparimit të shoqërisë shqiptare dhe të përmbushjes së standardeve që lidhen me procesin e integrimit në Bashkimin Evropian, miratimi i një kuadri të ri ligjor për barazinë gjinore, të përshtatur me nevojat dhe sfidat e kohës, ka qenë i domosdoshëm. Organizatat e shoqërisë civile që punojnë në mbrojtje të grave dhe vajzave, përfshirë Qendrën për Drejtësi Gjinore, kanë qenë në pararojë të këtij procesi avokimi, i cili u finalizua me sukses në nëntor 2025. Megjithatë, mbetet ende shumë punë për t’u bërë për të garantuar zbatimin efektiv të këtij ligji në praktikë.
	Zgjedhjet parlamentare të zhvilluara në maj 2025 kanë paraqitur gjithashtu sfida në bashkëpunimin me institucionet shtetërore për realizimin e iniciativave të përbashkëta. Edhe pse në parim proceset zgjedhore nuk duhet të ndikojnë në zbatimin e aktiviteteve dhe ofrimin e shërbimeve sociale, realiteti shqiptar tregon se periudhat para dhe pas

	zgjedhjeve shoqërohen me fokus të shtuar të administratës qendrore dhe vendore në zhvillimet politike. Për më tepër, ndryshimet e shpeshta të stafit në institucionet publike pas zgjedhjeve e vështirësojnë ndërtimin e bashkëpunimeve të qëndrueshme dhe afatgjata.
	Sa i përket kontekstit social, vazhdojmë të shohim se si mentaliteti patriarkal prevalon në shoqërinë shqiptare. Kjo reflektohet çdo ditë, si në punën tonë të drejtpërdrejtë me komunitetin, ashtu edhe në rastet e shumta të raportuara në media, që përfshijnë dhunë fizike, psikologjike, seksuale, izolim, përndjekje dhe, në raste ekstreme, vrasje të grave dhe vajzave. Në këtë realitet, të qenit grua në Shqipëri vazhdon të shoqërohet me pabarazi strukturore dhe rreziqe të shtuara.
	Dhuna ndaj grave vazhdon të tolerohet dhe, në shumë raste, të justifikohet si pasojë e normave patriarkale që i atribuojnë gruas një rol të nënshtruar në familje dhe shoqëri. Studimet dhe praktika tregojnë qartë një lidhje të drejtpërdrejtë midis nivelit të dhunës ndaj grave dhe forcës së mentalitetit patriarkal në një shoqëri; në këtë drejtim, situata në Shqipëri mbetet shqetësuese dhe larg standardeve të dëshiruara.
	Shërbimet e specializuara për viktimat e dhunës në familje mbeten të kufizuara dhe të përqendruara kryesisht në zonat urbane, ndërkohë që në zonat rurale ato janë të pakta ose mungojnë pothuajse tërësisht. Si pasojë, numri i grave dhe vajzave që përfitojnë nga programet e  mbështetjes është dukshëm më i ulët krahasuar me nevojat reale. Ndihma ekonomike shtetërore për viktimat e pajisura me urdhër mbrojtjeje, aktualisht në vlerën 9,900 lekë në muaj, mbetet e pamjaftueshme për të përballuar nevojat bazë të jetesës, veçanërisht në kushtet e inflacionit të vazhdueshëm gjatë viteve të fundit.
	Duke marrë parasysh përmasat dhe kompleksitetin e fenomenit të dhunës në familje dhe dhunës me bazë gjinore, ndërhyrjet në mbështetje të viktimave duhet të jenë të integruara dhe multidimensionale. Këto përfshijnë jo vetëm buxhetimin dhe garantimin e shërbimeve të qëndrueshme, por edhe parandalimin, minimizimin e pasojave të dhunës, forcimin e kapaciteteve të ofruesve të shërbimeve, si dhe avokimin për përmirësimin dhe zbatimin e legjislacionit dhe politikave publike në nivel kombëtar dhe lokal.
	Në përgjigje të kontekstit kompleks social dhe politik dhe nevojës për ndërhyrje multidimensionale, gjatë vitit 2025, Qendra për Drejtësi Gjinore ka punuar në disa drejtime kryesore, duke përfshirë:
	Informimin, ndërgjegjësimin dhe sensibilizimin e grave dhe vajzave, të rinjve dhe komunitetit në tërësi mbi barazinë gjinore, dhunën në familje dhe dhunën me bazë gjinore;
	Rritjen e kapaciteteve të ofruesve të shërbimeve për zbatimin efektiv të legjislacionit dhe menaxhimin e rasteve të dhunës në familje dhe me bazë gjinore, me fokus të veçantë tek dhuna ndaj grave dhe vajzave të lehtësuar nga teknologjia;
	3.   Ofrimin e shërbimeve direkte për gra dhe vajza dhe fëmijë; 4.   Avokimin për përmirësimin dhe zbatimin efektiv të kuadrit ligjor dhe       politikave publike në mbrojtje dhe mbështetje të grave dhe vajzave.
	Iniciativat janë ndërmarrë si në nivel lokal ashtu edhe kombëtar dhe, për zbatimin e tyre, janë fuqizuar partneritetet ekzistuese dhe janë ndërtuar partneritete të reja me institucione kyçe, përfshirë Drejtorinë e Përgjithshme të Policisë së Shtetit, Komisionerin për Mbrojtjen nga Diskriminimi, bashkitë, si dhe universitete publike dhe jopublike.
	Një nga ndërhyrjet më të rëndësishme të Qendrës për Drejtësi Gjinore gjatë vitit 2025, ka qenë ngritja e Qendrës së Kujdesit Ditor për Fëmijë dhe të Rinj me Aftësi të Kufizuara në Vlorë. Qendra është ngritur si një shërbim i ri në partneritet me Bashkinë e Vlorës dhe ka mundësuar ofrimin e shërbimeve të kujdesit social për më tepër se 50 fëmijë me aftësi të kufizuara. Kjo nismë ka një komponent të fortë gjinor, duke njohur rolin kritik të grave, veçanërisht nënave dhe kujdestareve gra, në kujdesin ndaj fëmijëve dhe të rinjve me aftësi të kufizuara. Në shumë familje, gratë janë kujdestaret kryesore dhe shpesh duhet të bëjnë sakrifica të mëdha personale dhe profesionale. Është e zakonshme që  nënat të lënë punën dhe t’i dedikohen plotësisht kujdesit ndaj fëmijëve të tyre me aftësi të kufizuara. Në përgjigje të këtyre sfidave, kjo nismë ka ofruar një zgjidhje të qëndrueshme veçanërisht për nënat dhe kujdestaret ligjore duke krijuar mundësi që të punojnë ndërkohë që fëmijët e tyre marrin shërbime në Qendrën e Kujdesit Ditor.
	Së fundi, të gjitha iniciativat nuk mund të konkretizoheshin pa mbështetjen e donatorëve të cilët kanë besuar në punën e Qendrës për Drejtësi Gjinore
	gjatë vitit 2025, si: Bashkimi Evropian, UNICEF Shqipëri, Ministria e Punëve të Jashtme Norvegjeze nëpërmjet Projektit Rajonal SMART Balkans, Vital Voices, Front Line Defenders, Urgent Action Fund for Feminist Activism, Mediterranean Women's Fund dhe Fondacioni Anna Lindh.

	Ju falenderojmë për besimin e vazhdueshëm në punën tonë!
	Adena Vangjeli Drejtore Ekzekutive
	II.2025 NË SHIFRA
	TAKIME AVOKUESE
	SESIONE INFORMIMI TË REALIZUARA
	TRAJNIME TË REALIZUARA
	QENDËR E KUJDESIT DITOR E NGRITUR
	BASHKI TË PËRFSHIRA
	SHËRBIME TË KUJDESIT SOCIAL TË OFRUARA
	VIDEO INFORMUESE DHE SENSIBILIZUESE TË PUBLIKUARA
	SESIONE MENTORIMI ME PUNONJËS TË POLICISË
	PUNËTORI TË REALIZUARA


	101
	GRA DHE VAJZA KANË MARRË SHËRBIME DIREKTE

	212
	OFRUES SHËRBIMESH TË TRAJNUAR

	1,000
	1TË RINJ TË INFORMUAR
	FËMIJË KANË MARRË SHËRBIME DIREKTE

	304
	GRA DHE BURRA JANË INFORMUAR
	AKTIVISTE JANË TRAJNUAR
	300,000
	PERSONA JANË ARRITUR ONLINE
	VIZITË STUDIMORE E REALIZUAR
	DEKLARATA DHE REAGIME PUBLIKE TË PUBLIKUARA
	MESAZHE INFORMUESE DHE SENSIBILIZUESE TË SHPËRNDARA ONLINE.


	III.ARRITJET KRYESORE GJATË VITIT 2025
	Gjatë vitit 2025, Qendra për Drejtësi Gjinore ka pasur progres të rëndësishëm në realizimin e misionit të saj për mbrojtjen dhe fuqizimin e grave dhe vajzave në Shqipëri, duke zgjeruar shtrirjen e programeve të saj, rritur ndikimin në komunitet dhe forcuar rolin e saj si një aktor kyç në promovimin e barazisë gjinore. Përmes ndërhyrjeve të drejtpërdrejta, avokimit dhe bashkëpunimit me institucione publike dhe organizata partnere, Qendra për Drejtësi Gjinore ka kontribuar në rritjen e ndërgjegjësimit mbi të drejtat e grave, adresimin e dhunës me bazë gjinore dhe përmirësimin e aksesit të grave dhe vajzave në shërbime mbështetëse dhe mundësi zhvillimi.
	Konkretisht, arritjet kryesore gjatë 2025, kanë qenë:
	· Rritja e kapaciteteve e mbi 200 ofruesve të shërbimeve në të gjithë Shqipërinë mbi menaxhimin e rasteve të dhunës ndaj grave dhe vajzave të lehtësuar nga teknologjia; · Informimi dhe ndërgjegjësimi i mbi 1,000 të rinjve që studiojnë në universitete dhe gjimnaze mbi të drejtat e grave, barazinë gjinore, sigurinë online dhe pasojat që shkakton tek viktima dhuna e lehtësuar nga teknologjia; · Ngritja e Qendrës Ditore për Fëmijët me Aftësi të Kufizuara në Bashkinë Vlorë, duke i dhënë prioritet ofrimit të shërbimeve për fëmijët e nënave të vetme ose të divorcuara; · Ofrimi i shërbimeve të kujdesit social (logopedi, fizioterapi, mbështetje psikologjike, realizim i aktiviteteve okupacionale) për 51 fëmijë me aftësi të kufizuara; · Ofrimi i shërbimeve mbështetëse (këshillim dhe asistencë psikologjike, psikoterapi në grup) për 60 nëna të fëmijëve me aftësi të kufizuara;


	·Informimi dhe ndërgjegjësimi i mbi 150 grave dhe vajzave mbi mosdiskriminimin, barazinë gjinore, legjislacionin mbi dhunën në familje, procedurat e raportimit dhe shërbimet mbështetëse për gratë dhe vajzat; ·Informimi i 213 grave dhe burrave mbi prindërimin pozitiv; ·Ofrimi i këshillimit dhe asistencës ligjore për 41 gra dhe vajza, viktima të dhunës në familje dhe dhunës me bazë gjinore; ·Trajnimi i 20 aktivisteve që veprojnë në mbrojtje të të drejtave të grave, mbi planifikimin e sigurisë online dhe offline; ·Ndikimi për përmirësimin e draftligjeve “Për barazinë gjinore”, “Për parandalimin dhe mbrojtjen nga dhuna ndaj grave dhe dhuna në familje” dhe Kodit Penal të Republikës së Shqipërisë nëpërmjet dhënies së rekomandimeve verbale dhe me shkrim për Ministrinë e Shëndetësisë dhe Mirëqenies Sociale, Ministrinë e Drejtësisë dhe Kuvendin e Shqipërisë; ·Arritja e mbi 300,000 personave nëpërmjet mesazheve informuese dhe sensibilizuese të shpërndara online.
	IV. AKTIVITETET E REALIZUARA SIPAS FUSHAVE TË VEPRIMTARISË
	a) Informim, ndërgjegjësim dhe sensibilizim
	Gjatë vitit 2025, Qendra për Drejtësi Gjinore i ka kushtuar një vëmendje të veçantë informimit, ndërgjegjësimit dhe sensibilizimit të komunitetit mbi çështjet e barazisë gjinore, të drejtave të grave dhe vajzave, mosdiskriminimit, si dhe parandalimit të dhunës me bazë gjinore. Këto ndërhyrje kanë synuar jo vetëm rritjen e nivelit të njohurive, por edhe nxitjen e reflektimit dhe transformimin e qëndrimeve shoqërore që ushqejnë pabarazitë dhe normalizojnë dhunën.
	Aktivitetet janë zhvilluar në bashkëpunim me institucione arsimore, bashki dhe aktorë të tjerë lokalë, duke synuar një shtrirje sa më të gjerë territoriale dhe përfshirjen e grupeve të ndryshme të shoqërisë, me fokus të veçantë tek të rinjtë, gratë dhe vajzat.
	Në këtë kuadër:
	Janë realizuar 37 sesione informimi me nxënës të shkollave 9-vjeçare, gjimnazeve dhe studentë universitarë, ku janë trajtuar tema si barazia gjinore, stereotipet gjinore, dhuna në familje, siguria online dhe dhuna e lehtësuar nga teknologjia;
	Janë organizuar 6 punëtori ndërvepruese, të cilat kanë krijuar hapësira të sigurta për diskutim, reflektim dhe shkëmbim përvojash mbi sfidat që përballen gratë dhe vajzat në jetën e përditshme;
	Është organizuar 1 forum diskutimi me të rinj me tematikë “Barazia gjinore: Nga mit në realitet”;
	Janë zhvilluar fushata informuese dhe sensibilizuese online, përmes publikimit të 26 mesazheve dhe 3 videove informuese, të cilat kanë   arritur një audiencë prej mbi 300,000 personash;


	Janë përfshirë drejtpërdrejt mbi 1,000 të rinj dhe të reja, duke kontribuar në rritjen e ndërgjegjësimit të tyre mbi të drejtat e grave, rëndësinë e respektit dhe barazisë në marrëdhënie, si dhe pasojat e dhunës me bazë gjinore.
	Përmes këtyre ndërhyrjeve, Qendra ka synuar të adresojë edhe normat dhe mentalitetin patriarkal që vazhdojnë të jenë të rrënjosura në shoqërinë shqiptare, duke promovuar modele pozitive dhe alternativa të shëndetshme të sjelljes.

	1.     Sesione informimi mbi dhunën e lehtësuar nga teknologjia
	Një fokus i veçantë i është kushtuar edukimit të të rinjve mbi përdorimin e sigurt të internetit dhe mbrojtjen nga dhuna në hapësirën digjitale. Dhuna e lehtësuar nga teknologjia përbën një nga format më sfiduese për t’u adresuar, pasi lidhet ngushtë me cenueshmërinë e të dhënave personale dhe privatësisë online. Megjithatë, rritja e informimit dhe ndërgjegjësimit mbi mekanizmat e mbrojtjes, si dhe përdorimi i masave të sigurisë të ofruara nga platformat digjitale, kontribuojnë në uljen e rrezikut për rrjedhjen dhe keqpërdorimin e të dhënave.
	Nga ana tjetër, gratë dhe vajzat që janë subjekt i kësaj forme dhune shpesh hezitojnë të raportojnë, për shkak të ndjenjës së turpit, stigmatizimit dhe mungesës së informacionit mbi mekanizmat e mbrojtjes. Pasojat psikologjike të dhunës digjitale janë të theksuara dhe shpesh viktimat e kanë të vështirë të kërkojnë ndihmë, qoftë nga familjarët, miqtë apo shërbimet e specializuara. Si rrjedhojë, mungesa e raportimit kufizon aksesin e tyre në informacion dhe mbështetje konkrete mbi mënyrat e mbrojtjes së të dhënave, procedurat e raportimit dhe shërbimet e disponueshme.
	Për këto arsye, gjatë vitit 2025, 24 nga 37 sesionet informuese të realizuara nga Qendra për Drejtësi Gjinore i janë dedikuar specifikisht informimit, ndërgjegjësimit dhe sensibilizimit të të rinjve mbi sigurinë digjitale dhe pasojat e dhunës së lehtësuar nga teknologjia.

	2.  Sesione informimi mbi ligjin “Për Barazinë Gjinore”
	Aktivitete me të rinj dhe komunitetin janë realizuar edhe për informimin korrekt mbi parashikimet në projektligjin “Për Barazinë Gjinore”. Këto iniciativa u ndërmorën nga Qendra për Drejtësi Gjinore për të qartësuar opinionin publik mbi përmbajtjen reale të këtij ligji në përgjigje të dezinformimit dhe interpretimeve të pasakta që kanë qarkulluar gjerësisht në hapësirën publike dhe mediatike.

	Nëpërmjet sesioneve informuese dhe diskutimeve të hapura, pjesëmarrësit u njohën me qëllimin e projektligjit, parimet kryesore mbi të cilat ai bazohet, si dhe rëndësinë e tij për avancimin e barazisë gjinore dhe mbrojtjen e të drejtave të grave dhe vajzave në Shqipëri. Një vëmendje e veçantë iu kushtua adresimit të miteve dhe keqkuptimeve më të përhapura, duke ofruar informacion të saktë dhe të bazuar në fakte.
	Këto aktivitete synuan jo vetëm rritjen e nivelit të informimit, por edhe nxitjen e mendimit kritik dhe të debatit të shëndetshëm në komunitet, duke kontribuar në krijimin e një qëndrimi më të informuar dhe më të përgjegjshëm ndaj çështjeve të barazisë gjinore.
	Në të njëjtën kohë, këto ndërhyrje shërbyen për të forcuar besimin e publikut tek organizatat e shoqërisë civile si burime të besueshme informacioni dhe si aktorë kyç në promovimin e të drejtave të njeriut.
	Forum diskutimi
	Në muajin mars 2025, me të rinj të Universitetit Epoka, është realizuar forumi i diskutimit me tematikë “Barazia gjinore: Nga mit në realitet” ku është eksploruar evolucioni i barazisë gjinore, duke kaluar nga keqkuptimet e zakonshme dhe mitet shoqërore në ndryshime praktike që ndikojnë në avancimin e barazisë gjinore.
	Me pjesëmarrësit, është analizuar në mënyrë kritike hendeku midis koncepteve të idealizuara të barazisë gjinore dhe pabarazive të vazhdueshme që ekzistojnë në vendet e punës, institucionet arsimore dhe shoqërinë në përgjithësi.
	Fushata e 16 Ditëve të Aktivizmit
	Fushata “16 Ditët e Aktivizmit kundër Dhunës me Bazë Gjinore” për vitin 2025 është zhvilluar nën sloganin global “T’i japim fund dhunës digjitale ndaj të gjitha grave dhe vajzave”, në kuadër të së cilës Qendra për Drejtësi Gjinore ka organizuar një sërë aktivitetesh në disa bashki të Shqipërisë, konkretisht:
	Forum diskutimi me të rinj në Patos;
	Sesione informimi me të rinj në Bashkinë Vlorë;
	Event storytelling me të rinj në Tiranë;
	Shpërndarje e mesazheve sensibilizuese në ambiente publike;
	Kontribut në realizimin e një ekspozite me piktura nga të rinj të Bashkisë Lushnjë;
	Fushatë informimi online.
	Video të prodhura dhe të shpërndara
	Gjatë vitit 2025, Qendra për Drejtësi Gjinore në Shqipëri investoi në përdorimin e materialeve audiovizuale
	si një mjet efektiv për informimin, ndërgjegjësimin dhe edukimin e publikut mbi çështje që lidhen me të drejtat e grave dhe vajzave, sigurinë në hapësirën digjitale dhe parandalimin e dhunës me bazë gjinore. Në kuadër të aktiviteteve të saj, organizata prodhoi dhe shpërndau tre video profesionale ndërgjegjësuese, të cilat u publikuan në platformat e komunikimit të Qendrës dhe u shpërndanë gjerësisht për të arritur një audiencë sa më të gjerë.
	Videoja e parë u fokusua në mbrojtjen dhe sigurinë online të grave dhe vajzave, duke ofruar informacion praktik mbi rreziqet që lidhen me dhunën digjitale, format e abuzimit në internet, masat parandaluese dhe mënyrat e
	raportimit të rasteve të cenimit të sigurisë online. Përmes mesazheve të qarta dhe ilustrimeve konkrete, videoja synoi të rrisë ndërgjegjësimin mbi rëndësinë e mbrojtjes së privatësisë dhe përdorimit të sigurt të teknologjisë.
	Dy videot e tjera iu kushtuan parandalimit dhe adresimit të dhunës në familje dhe dhunës me bazë gjinore. Përmes një qasjeje informuese dhe të ndjeshme ndaj viktimave, ato promovuan njohjen e formave të dhunës, të drejtave të viktimave, mekanizmave të mbrojtjes dhe shërbimeve të disponueshme për mbështetje. Videot gjithashtu përcollën mesazhe që inkurajojnë raportimin e rasteve të dhunës dhe nxisin përgjegjësinë e institucioneve dhe të komunitetit në parandalimin e saj.
	Këto materiale audiovizive u shpërndanë në rrjetet sociale dhe kanalet e komunikimit të Qendrës për Drejtësi Gjinore, duke kontribuar në rritjen e ndërgjegjësimit publik, zgjerimin e aksesit në informacion të besueshëm dhe promovimin e një kulture që mbështet barazinë gjinore, sigurinë digjitale dhe tolerancën zero ndaj çdo forme dhune ndaj grave dhe vajzave.
	Ndërgjegjësim për zbulimin e hershëm të kancerit të gjirit
	Qendra për Drejtësi Gjinore ka qenë aktive edhe gjatë muajit tetor, i cili njihet si muaji i ndërgjegjësimit për zbulimin e hershëm të kancerit të gjirit. Në këtë kuadër, janë shpërndarë fjongo rozë për punonjëset e shërbimeve sociale, si një simbol sensibilizimi dhe kujtese se kujdesi për të tjerët fillon me kujdesin për veten. Mesazhi i kësaj iniciative ishte: “Zbulimi i hershëm shpëton jetë – kryeni kontrollet tuaja në kohë.”

	Në tërësi, komponenti i informimit, ndërgjegjësimit dhe sensibilizimit ka qenë një nga shtyllat kryesore të punës së Qendrës gjatë vitit 2025, duke krijuar bazat për ndërhyrje të qëndrueshme dhe ndryshim afatgjatë në nivel individual dhe shoqëror.
	Sesion informimi mbi aplikimet për bursat Chevening
	Në bashkëpunim me Ambasadën Britanike në Tiranë, në muajin shtator, Qendra për Drejtësi Gjinore realizoi për praktikantët dhe vullnetarët që angazhohen pranë Qendrës, një sesion informimi mbi aplikimet për bursat Chevening në Mbretërinë e Bashkuar.
	Ky sesion i dedikohej pikërisht të rinjve dhe profesionistëve të rinj që duan të zhvillojnë potencialin e tyre dhe të udhëheqin ndryshime pozitive në komunitet. Pjesëmarrësit patën mundësi të informohen mbi kriteret e aplikimit, procedurat dhe mundësitë që kjo bursë ofron për studime në Mbretërinë e Bashkuar.
	Ky aktivitet u realizua me besimin se edukimi është një nga çelësat kryesorë për një shoqëri më të drejtë dhe barazie gjinore.
	b) Rritja e kapaciteteve për ofruesit e shërbimeve
	Trajnime me anëtarë të Mekanizmit të Koordinuar të Referimit kundër Dhunës
	Gjatë vitit 2024, Shqipëria ka qenë subjekt i disa monitorimeve dhe vlerësimeve ndërkombëtare lidhur me respektimin e të drejtave të njeriut dhe të drejtave të grave (Komiteti CEDAW për zbatimin e Konventës për Eleminimin e të Gjitha Formave të Diskriminimit ndaj Grave, Komiteti GREVIO për zbatimin e Konventës së Stambollit), në raportet e të cilave është evidentuar nevoja e “trajnimit fillestar dhe trajnimit të vazhdueshëm sistematik dhe të detyrueshëm për identifikimin dhe reagimin ndaj të gjitha formave të dhunës ndaj grave, përfshirë atë në dimensionin e saj digjital, duke u përqendruar te të drejtat e njeriut të viktimave, siguria, nevojat individuale dhe fuqizimi i tyre”.
	Në përgjigje të këtyre rekomandimeve, gjatë vitit 2025, Qendra për Drejtësi Gjinore ka realizuar trajnime me ofrues shërbimesh, pjesë e Mekanizmave të Koordinuar të Referimit (MKR) në nivel lokal për menaxhimin e rasteve të dhunës digjitale ndaj grave dhe vajzave, kjo sepse shpesh dhuna digjitale ndodh nga ish partnerët, ish-bashkëshortët, etj., subjekt i ligjit “Për masa ndaj dhunës në marrëdhëniet familjare”.
	Gjatë 2025, Qendra për Drejtësi Gjinore ka realizuar 12 trajnime me mbi 200 ofrues shërbimesh në 12 bashki, anëtarë të Ekipeve Teknike Ndërdisiplinor të MKR, përkatësisht në: Vlorë, Elbasan, Tiranë, Durrës, Fier, Shkodër, Korçë, Berat, Lezhë, Dibër, Kukës dhe Gjirokastër. Tema kryesore e trajnimeve ka qenë “Dhuna ndaj grave në hapësirën digjitale - Menaxhimi efektiv i rasteve dhe mbrojtja e të dhënave personale online”.  Gjatë trajnimeve, është theksuar rëndësia e përdorimit të teknologjive digjitale në mënyrë të sigurt dhe mbrojtjen e privatësisë së viktimave në çdo fazë të procesit të menaxhimit të rasteve. Pjesëmarrësit janë njohur me mjete dhe platforma të ndryshme që ndihmojnë në raportimin dhe ndjekjen e incidenteve të dhunës digjitale, si dhe me procedurat për trajtimin profesional dhe diskret të informacionit konfidencial.

	Një pjesë e rëndësishme e këtyre trajnimeve ka qenë edhe forcimi i kapaciteteve të stafit për të ofruar mbështetje psikologjike dhe sociale, duke kuptuar nevojat specifike të viktimave dhe duke siguruar një ambient të sigurt dhe mbështetës.
	Në përfundim të ciklit të trajnimeve, pjesëmarrësit u angazhuan për të krijuar rrjete bashkëpunimi më të forta ndërmjet institucioneve lokale dhe aktorëve civilë, me qëllim përmirësimin e koordinimit dhe efikasitetit në adresimin e dhunës digjitale ndaj grave dhe vajzave. Qendra për Drejtësi Gjinore do të vazhdojë të rrisë kapacitetet e ofruesve të shërbimeve në nivel lokal dhe të monitorojë zbatimin e këtyre njohurive në praktikë, duke kontribuar në krijimin e një sistemi më efektiv dhe të ndjeshëm ndaj nevojave të viktimave të dhunës me bazë gjinore në hapësirën digjitale.
	Trajnim me aktivistë që veprojnë në mbrojtje të të drejtave të grave në Shqipëri
	Gjatë muajve Prill - Gusht 2025, stafi i Qendrës për Drejtësi Gjinore është trajnuar nga Vital Voices Global Partnership për menaxhimin e krizave lidhur me veprimtarinë e aktivisteve që veprojnë në mbrojtje të të drejtave të grave.
	Pas përfundimit të programit është çertifikuar si organizatë që mund të ofrojë trajnime mbi Menaxhimin e Krizave dhe Planifikimin e Sigurisë të aktivistëve.
	Për të vendosur në zbatim njohuritë e përftuara, në muajin Korrik 2025, Qendra për Drejtësi Gjinore organizoi një trajnim me 20 aktiviste gra me tematikë “Qasje të Integruara për Sigurinë, Mbrojtjen Digjitale dhe Mirëqenien e Aktivisteve Gra në Shqipëri”.
	Trajnimi synoi forcimin e kapaciteteve të aktivisteve përballë sfidave të sigurisë fizike, emocionale dhe digjitale dhe ofroi strategji praktike për:
	Ndërtimin e një Plani Personal të Sigurisë për aktivistet gra;
	Arritjen e qëndrueshmërisë emocionale dhe praktikimin e kujdesit për veten;
	Mbrojtjen digjitale dhe menaxhimin e rreziqeve online që vijnë si pasojë e aktivizmit.
	Trajnime me stafin e Qendrës së Kujdesit Ditor për Fëmijë dhe të Rinj me Aftësi të Kufizuara në Vlorë
	Në kuadër të ngritjes dhe funksionimit të Qendrës së Kujdesit Ditor për Fëmijë dhe të Rinj me Aftësi të Kufizuara në Vlorë, 12 anëtarë të stafit të Bashkisë Vlorë, të cilët do të angazhoheshin në ofrimin e shërbimeve pranë kësaj qendre, u përfshinë në një cikël prej tre trajnimesh përpara hapjes së saj.
	Trajnimet u fokusuan në forcimin e kapaciteteve profesionale dhe përgatitjen e stafit për ofrimin e shërbimeve cilësore dhe të standardizuara, duke mbuluar temat në vijim:
	Zbatimi i Standardeve për Shërbimet e Kujdesit Social të specializuara për personat me aftësi të kufizuara;
	Menaxhimi i rasteve dhe etika profesionale;
	Siguria dhe mbrojtja e përfituesve të shërbimeve.
	Në kuadër të trajnimit të parë, u zhvillua gjithashtu një sesion i dedikuar për Parandalimin e Shfrytëzimit dhe Abuzimit Seksual (PSEA), ku u theksua rëndësia e identifikimit dhe minimizimit të rreziqeve, si dhe përgjegjësitë e stafit për parandalimin dhe reagimin ndaj rasteve të mundshme të abuzimit.
	Barazia gjinore është integruar si një parim ndërsektorial në të gjitha sesionet trajnuese, me fokus të veçantë në adresimin e nevojave specifike të vajzave me aftësi të kufizuara dhe sfidave me të cilat përballen nënat dhe kujdestaret e tyre. Ky dimension ka synuar të sigurojë një qasje gjithëpërfshirëse dhe të ndjeshme gjinore në ofrimin e shërbimeve.
	Vizitë studimore
	Në vijim të punës për ngritjen e Qendrës Ditore për Fëmijë dhe të Rinj me Aftësi të Kufizuara në Bashkinë e Vlorës, në datat 22–23 prill, Qendra për Drejtësi Gjinore organizoi një vizitë studimore për stafin që do të angazhohej në këtë qendër, pranë Qendrës Ditore për Persona me Aftësi të Kufizuara në Korçë.
	Qendra Ditore në Korçë, e cila funksionon që prej vitit 2002, konsiderohet një
	model i suksesshëm në ofrimin e shërbimeve sociale, me një fokus të veçantë në fuqizimin ekonomik të personave me aftësi të kufizuara dhe integrimin e tyre në tregun e punës.
	Gjatë vizitës, pjesëmarrësit u njohën nga afër me përvojën dhe praktikat e Qendrës Ditore në Korçë, konkretisht në lidhje me:
	metodologjinë e ofrimit të shërbimeve dhe organizimin e punës në qendër;
	sfidat dhe vështirësitë e hasura gjatë ofrimit të shërbimeve, si dhe praktikat e mira për adresimin e tyre;
	procedurat për menaxhimin e situatave emergjente;
	bashkëpunimin ndërinstitucional me aktorë në nivel lokal dhe kombëtar.
	Kjo vizitë studimore shërbeu si një mundësi e rëndësishme për shkëmbim përvojash dhe përfitim njohurish praktike, duke kontribuar në rritjen e kapaciteteve të stafit dhe në garantimin e një qasjeje cilësore dhe të standardizuar në ofrimin e shërbimeve pranë Qendrës Ditore në Vlorë.
	Punëtori
	Së bashku me organizatën ABT Global Ukraine, në muajin maj, Qendra për Drejtësi Gjinore organizoi në Stockholm, Suedi, punëtorinë me temë “Nga Pengesat tek Përparimet: Fuqizimi i Grave në Kontekste Rajonale”.
	Kjo punëtori interaktive eksploroi rrugët drejt fuqizimit dhe lidershipit të grave në Evropën Lindore dhe Ballkanin Perëndimor, duke u fokusuar në raste konkrete nga Ukraina dhe Shqipëria. Përmes përvojave lokale, pjesëmarrësit nga Moldavia, Bosnja dhe Hercegovina, Shqipëria dhe Ukraina analizuan pengesat strukturore, ndryshimet kulturore por edhe strategjitë që u kanë mundësuar grave të udhëheqin ndryshimin në komunitetet e tyre dhe më gjerë.
	Me mbështetjen e Fondacionit Anna Lindh, më 16 dhe 17 Prill, Qendra për Drejtësi Gjinore mirëpriti Znj. Fatima Sekkak, aktiviste e mirënjohur në Marok për barazinë gjinore. Znj. Sekkak kontribuoi në realizimin e një punëtorie me studentë të Universitetit “Epoka” ku ndau eksperiencën e saj të gjatë dhe frymëzuese në punën e suksesshme avokuese për të bërë pjesë të kurrikulave shkollore lëndën e “barazisë gjinore” në sistemin arsimor në Marok.
	Asistencë teknike (mentorim) për punonjës të policisë në menaxhimin e rasteve të dhunës në familje
	Nisur nga zbatimi i iniciativave të mëparshme për rritjen e kapaciteteve të punonjësve të policisë mbi menaxhimin efektiv të rasteve të dhunës në familje, Qendra për Drejtësi Gjinore vazhdon të ofrojë asistencë teknike sa herë që kjo kërkohet nga punonjësit e policisë.
	Kjo asistencë konsiston në ofrimin e këshillimit profesional dhe mbështetjes praktike për trajtimin e rasteve konkrete, duke kontribuar në përmirësimin e reagimit institucional, respektimin e standardeve ligjore dhe mbrojtjen më efektive të viktimave. Në 24 raste, 7 punonjës të policisë kanë kërkuar të konsultohen me Qendrën për Drejtësi Gjinore mbi çështje të ndërlikuara që lidhen me identifikimin e formave të ndryshme të dhunës, vlerësimin e rrezikut, referimin e rasteve në shërbimet përkatëse dhe bashkëpunimin ndërinstitucional.
	Në këtë kuadër, asistenca teknike e ofruar ka synuar të forcojë kapacitetet e punonjësve të policisë për të identifikuar dhe adresuar dhunën me bazë gjinore, duke garantuar mbrojtjen e të drejtave dhe privatësisë së viktimave.
	Për më tepër, kjo mbështetje ka kontribuar në sigurimin e një qasjeje më të ndjeshme ndaj viktimës dhe më të orientuar drejt nevojave të saj.
	Në tërësi, asistenca teknike (mentorimi) ka shërbyer si një instrument i rëndësishëm për garantimin e qëndrueshmërisë së rezultateve të arritura përmes trajnimeve dhe për përkthimin e njohurive teorike në praktikë të përditshme profesionale.
	c) Ofrimi i shërbimeve direkte për gra, vajza dhe fëmijë
	1.   Qendra e Kujdesit Ditor për Fëmijë dhe të Rinj me Aftësi të Kufizuara
	Qendra për Drejtësi Gjinore, në partneritet me Bashkinë Vlorë, gjatë vitit 2025 ka ngritur Qendrën e Kujdesit Ditor për Fëmijë dhe të Rinj me Aftësi të Kufizuara në Vlorë e cila ofron një paketë të plotë shërbimesh për fëmijë dhe të rinj me aftësi të kufizuara.
	Kjo nismë ka një komponent të fortë gjinor, duke njohur rolin e rëndësishëm të grave, veçanërisht nënave dhe kujdestareve gra, në kujdesin ndaj fëmijëve dhe të rinjve me aftësi të kufizuara. Në shumë familje, gratë janë kujdestaret kryesore dhe shpesh duhet të bëjnë sakrifica të mëdha personale dhe profesionale. Është e zakonshme që nënat të braktisin punën dhe t’i dedikohen plotësisht kujdesit ndaj fëmijëve të tyre me aftësi të kufizuara. Në përgjigje të këtyre sfidave, kjo nismë ofron një zgjidhje të qëndrueshme për nënat dhe kujdestaret duke krijuar mundësi që të punojnë ndërkohë që fëmijët e tyre marrin shërbime në Qendrën e Kujdesit Ditor.
	Qendra qëndron e hapur dhe funksionale në orarin 7:30 – 16:30, nga e hëna në të premte, kohë gjatë së cilës përfituesit, krahas kujdesit ditor, marrin edhe shërbime të specializuara.

	Kategoritë që përfitojnë dhe shërbimet e ofruara janë:
	Fëmijë me aftësi të kufizuara, në moshë shkollore (6-17 vjeç), të cilët marrin shërbime për ditën e plotë ose gjysmë dite (pas procesit mësimor) në Qendrën e Kujdesit Ditor. Shërbimet përfshijnë:
	1) terapi zhvillimi;        2) fizioterapi;        3) logopedi;       4) këshillim dhe asistencë psikologjike;       5) aktivitete okupacionale dhe terapi arti.
	Për prindërit ofrohet mundësia për t’i sjellë fëmijët e tyre në Qendër në orën 07:30 të mëngjesit ose pas shkollës, ku ata mund të qëndrojnë deri në orën 16:30 dhe të marrin shërbimet sipas nevojave të identifikuara.


	Të rinj me aftësi të kufizuara, të moshës 18-21 vjeç, të cilët marrin shërbime të specializuara me orë, të përshtatura sipas nevojave të tyre të cilat përfshijnë:
	1) terapi zhvillimi;       2) fizioterapi;      3) logopedi;       4) këshillim dhe asistencë psikologjike;      5) aktivitete okupacionale dhe terapi arti.
	Përfitues të tjerë të shërbimeve janë prindërit e fëmijëve me aftësi të kufizuara, të cilët përfitojnë shërbimet si më poshtë:
	1) mbështetje psikologjike;      2) sesione informimi për prindërimin pozitiv;      3) psikoterapi në grup.
	Tashmë fëmijët me aftësi të kufizuara dhe prindërit e tyre në qytetin e Vlorës, kanë një alternativë të sigurt ku ofrohet kujdes gjithëpërfshirës.
	Inaugurimi i Qendrës u realizua në muajin Korrik 2025 me pjesëmarrjen e Ministres së Shëndetësisë dhe Mbrojtjes Sociale, Kryetarit të Bashkisë Vlorë, përfaqësuesit të UNICEF në Shqipëri, ⁠përfaqësuesit të Delegacionit të Bashkimit Evropian në Shqipëri dhe përfaqësues të World Vision Albania.
	Qendra e Kujdesit Ditor, u ngrit si strukturë e re pranë Qendrës së Zhvillimit për Personat me Aftësi të Kufizuara dhe ndërhyrjet konkrete të Qendrës për Drejtësi Gjinore, në bashkëpunim me Bashkinë Vlorë, gjatë vitit 2025 kanë qenë:
	Rehabilitimi i infrastrukturës së ambienteve brenda Qendrës së Zhvillimit, që do të përdoreshin për Qendrën e Kujdesit Ditor;
	Pajisja e Qendrës me mjete didaktike dhe pajisje profesionale;
	Hartimi i të gjitha politikave dhe procedurave të brendshme të Qendrës Ditore me ekspertizë të jashtme;
	Hartimi i kritereve të pranimit në Qendër, në konsultim me stafin e bashkisë;
	49 fëmijë dhe të rinj me aftësi të kufizuara kanë marrë shërbime të specializuara sipas nevojës: fizioterapi, logopedi, mbështetje psikologjike, përfshirje në aktivitete okupacionale;
	213 prindër (gra dhe burra) janë përfshirë në sesione informimi mbi prindërimin pozitiv;
	30 prindër janë përfshirë në seanca të psikoterapisë në grup të ofruara nga një psikoterapiste (2 grupe me nga 15 prindër);
	49 prindër kanë përfituar këshillim dhe asistencë psikologjike;
	14 aktivitete brenda dhe jashtë Qendrës janë organizuar me përfituesit e shërbimeve;
	11 fëmijë janë mbështetur me kujdes mjekësor.
	Ngritja e Qendrës së Kujdesit Ditor është bërë e mundur falë bashkëpunimit të Qendrës për Drejtësi Gjinore me Bashkinë Vlorë në kuadër të programit “BE për Kujdesin Social”, financuar nga Bashkimi Evropian në Shqipëri, zbatuar nga UNICEF Albania dhe World Vision Albania, në bashkëpunim me Ministrinë e Shëndetësisë dhe Mbrojtjes Sociale.
	Shërbim ligjor
	Gjatë vitit 2025, Qendra për Drejtësi Gjinore ka ofruar shërbime të këshillimit dhe asistencës ligjore për 41 gra dhe vajza, viktima të dhunës në familje dhe dhunës me bazë gjinore. Këto shërbime kanë synuar garantimin e aksesit efektiv në drejtësi dhe mbrojtjen e të drejtave të viktimave, duke i mbështetur ato në çdo hap të procesit ligjor.
	Asistenca ligjore ka përfshirë informimin mbi të drejtat dhe mekanizmat ligjorë në dispozicion, këshillimin për procedurat e ndjekjes së rasteve, si dhe mbështetjen në hartimin dhe depozitimin e kërkesave për urdhra mbrojtjeje dhe dokumentacionit përkatës. Gjithashtu, është ofruar orientim për ndjekjen e proceseve gjyqësore dhe bashkëpunim me institucionet përkatëse për garantimin e zbatimit të masave mbrojtëse.
	Shërbimi është ofruar në mënyrë konfidenciale, profesionale dhe të ndjeshme ndaj nevojave të viktimave, duke marrë në konsideratë situatën e tyre specifike dhe duke synuar fuqizimin e tyre për të kërkuar dhe mbrojtur të drejtat e tyre. Në shumë raste, ndërhyrja ligjore ka qenë e ndërthurur me mbështetje psikologjike dhe sociale, duke siguruar një qasje të integruar në trajtimin e rasteve.
	Nëpërmjet këtij shërbimi, Qendra ka kontribuar në rritjen e besimit të grave dhe vajzave ndaj sistemit të drejtësisë dhe në inkurajimin e raportimit të rasteve të dhunës, si një hap i rëndësishëm drejt parandalimit dhe adresimit të këtij fenomeni.
	d) AVOKIM
	Për shkak të ndryshimeve të rëndësishme ligjore që janë propozuar gjatë vitit 2025, avokimi ka qenë një nga fushat ku Qendra për Drejtësi Gjinore është angazhuar dhe investuar më së shumti.
	Avokimi është realizuar individualisht, në partneritete ose rrjete, duke kombinuar disa metoda ndërhyrjeje, si:
	Dhënia e rekomandimeve verbale dhe me shkrim për përmirësimin e draftligjeve të cilat kanë qenë në konsultim;
	Hartimin dhe publikimin e deklaratave publike;
	Hartimin dhe dërgimin e letrave të hapura tek institucionet që kanë shkelur të drejtat e grave dhe vajzave apo që janë përgjegjëse për rivendosjen në vend të së drejtës së shkelur;
	Pjesëmarrja në protesta dhe marshime publike;
	Pjesëmarrja në tryeza konsultative dhe procese dialogu me institucionet publike në nivel qendror dhe vendor;
	Angazhimi në rrjete dhe koalicione të shoqërisë civile për koordinimin e qëndrimeve dhe ndërmarrjen e veprimeve të përbashkëta avokuese;
	Organizimi i takimeve avokuese me përfaqësues të institucioneve përgjegjëse për të adresuar problematika konkrete dhe për të nxitur ndërhyrje institucionale;
	Monitorimi i zbatimit të legjislacionit dhe politikave publike në fushën e barazisë gjinore dhe mbrojtjes nga dhuna me bazë gjinore;
	Përdorimi i platformave online dhe mediave sociale për të rritur ndërgjegjësimin publik dhe për të amplifikuar mesazhet avokuese;
	Kontributi në procese kërkimore dhe hartimin e analizave që mbështesin avokimin e bazuar në evidenca;
	Bashkëpunimi me median për të adresuar raste të shkeljes së të drejtave të grave dhe vajzave dhe për të promovuar debat publik mbi çështjet gjinore.

	Avokim për miratimin e ligjit 64/2025 “Për Barazinë Gjinore”
	Iniciativat avokuese gjatë vitit 2025, janë fokusuar kryesisht për miratimin e projektligjit “Për Barazinë Gjinore”, propozuar nga Ministria e Shëndetësisë dhe Mirëqenies Sociale i cili ka qenë një nga projektligjet më të kontestuara në Shqipëri në vitet e fundit. Ky projektligj kaloi në tryeza konsultuese të shumta me shoqërinë civile, ku Qendra për Drejtësi Gjinore ka qenë pjesë aktive. Rekomandime të Qendrës për Drejtësi Gjinore për përmirësimin e projektligjit janë marrë në konsideratë dhe janë reflektuar në versionin final të tij.
	Pasi projektligji është dërguar në Kuvendin e Shqipërisë dhe ka dalë për konsultim publik, janë hasur një sërë kontestimesh sa i përket përkufizimit të gjinisë. Edhe pse ky përkufizim është në përputhje të plotë me legjislacionin e Bashkimit Evropian dhe konventat ndërkombëtare (përfshirë Konventën e Stambollit, të cilën Shqipëria e ka ratifikuar dhe e ka bërë pjesë të legjislacionit të brendshëm në vitin 2012), reagimet kundër miratimit të projektligjit kanë qenë të shumta. Kjo për faktin se nga grupe të caktuara interesi pati një fushatë dezinformimi lidhur me konceptin e gjinisë në ligj dhe identitetin seksual. Krahas reagimeve mediatike kundërshtuese, në Shqipëri pati edhe protesta, të cilat mund të cilësohen si pjesë e lëvizjes anti-gjinore që ka përfshirë edhe Europën.
	Përballë kësaj situate, Qendra për Drejtësi Gjinore intensifikoi përpjekjet e saj avokuese me qëllim informimin e saktë të publikut, adresimin e keqkuptimeve të krijuara dhe miratimin e projektligjit në versionin fillestar të përcjellë në Kuvend.
	Në dalje të ndryshme mediatike në televizione kombëtare, Qendra për Drejtësi Gjinore ka informuar publikun mbi konceptin e qartë dhe të saktë të gjinisë të parashikuar në projektligj dhe mbi stereotipet gjinore.  Reagimet publike të shpërndara online dhe në media kombëtare kanë qenë një metodë tjetër avokimi lidhur me dezinformimin mbi konceptin e barazisë gjinore dhe stereotipeve gjinore. Një prej reagimeve të hartuara dhe të publikuara nga Qendra për Drejtësi Gjinore është përkrahur dhe rishpërndarë nga më tepër se 100 aktivistë për të drejtat e njeriut dhe ka marrë më tepër se 30,000 shikime në rrjetet sociale të organizatës.

	Në takimet në Kuvendin e Shqipërisë, Qendra për Drejtësi Gjinore ka avokuar tek deputetët për miratimin e projektligjit duke argumentuar se ai është në përputhje të plotë me standardet ndërkombëtare dhe acquis communautaire të Bashkimit Evropian, me të cilin Shqipëria ka detyrimin të përafrojë legjislacionin vendas në kuadër të procesit të integrimit në BE.
	Në nivel komunitar, Qendra ka organizuar sesione informuese me gra dhe vajza, të rinj dhe profesionistë të sektorit social, me qëllim rritjen e ndërgjegjësimit mbi përmbajtjen e projektligjit dhe rëndësinë e tij për avancimin e barazisë gjinore. Këto takime shërbyen si hapësira të sigurta dialogu, ku pjesëmarrësit shprehën shqetësimet e tyre dhe morën informacion të saktë mbi aspektet ligjore, duke u bërë më rezistentë ndaj narrativave të rreme të përhapura në media.
	Në bashkëpunim me organizata të tjera të shoqërisë civile, Qendra ka qenë pjesë dhe ka përkrahur deklarata të përbashkëta dhe qëndrime zyrtare, të cilat theksonin rëndësinë e harmonizimit të legjislacionit shqiptar me standardet ndërkombëtare dhe rolin kyç që ky projektligj ka në garantimin e të drejtave të grave dhe vajzave.
	Në të gjitha analizat është nënvizuar se përkufizimi i gjinisë i propozuar në projektligj është në përputhje të plotë me praktikën më të mirë të vendeve të Bashkimit Evropian dhe me detyrimet që Shqipëria ka marrë përsipër në kuadër të konventave ndërkombëtare për të drejtat e njeriut.
	Dhënie e rekomandimeve për projektligjin “Për Parandalimin dhe Mbrojtjen nga Dhuna ndaj Grave dhe Dhuna në Familje”
	Qendra për Drejtësi Gjinore ka marrë pjesë aktivisht në takimet konsultative të realizuara nga Ministria e Shëndetësisë dhe Mirëqenies Sociale për diskutimin e projektligjit “Për parandalimin dhe mbrojtjen nga dhuna ndaj grave dhe dhuna në familje”. Krahas paraqitjes së sugjerimeve për përmirësim verbalisht gjatë takimeve, Qendra për Drejtësi Gjinore ka dorëzuar edhe sugjerimet me shkrim. 5 nga rekomandimet e paraqitura, janë marrë në konsideratë, janë pranuar dhe janë reflektuar në versionin final të ligjit.
	Përmes angazhimit të saj aktiv dhe të vazhdueshëm, Qendra për Drejtësi Gjinore ka synuar të sigurojë që projektligji të jetë në përputhje me nevojat reale të grave dhe vajzave duke vendosur në qendër të vëmendjes mbrojtjen efektive të të drejtave të tyre.
	Ky proces konsultativ ka qenë një hap i rëndësishëm drejt fuqizimit të rolit të shoqërisë civile në hartimin e politikave publike dhe në avancimin e barazisë gjinore në Shqipëri.

	Avokim për zbatimin e rekomandimeve të GREVIO
	Në raportin e parë të vlerësimit tematik për Shqipërinë, të publikuar në shtator 2024, GREVIO (Grupi i Ekspertëve kundër Dhunës ndaj Grave dhe Dhunës në Familje), instrument i cili monitoron zbatimin e Konventës së Stambollit, i bën thirrje autoriteteve shqiptare që të sigurojnë ofrimin e trajnimit fillestar dhe trajnimit të vazhdueshëm sistematik dhe të detyrueshëm për identifikimin dhe reagimin ndaj të gjitha formave të dhunës ndaj grave, përfshirë atë në dimensionin e saj digjital.

	Në këtë kuadër, me mbështetjen e Qendrës për Nisma Ligjore Qytetare dhe financimin e UN WOMEN, Qendra për Drejtësi Gjinore hartoi një plan avokimi me qëllim zbatimin e rekomandimeve të GREVIO dhe konkretisht rekomandimit “Trajnimi i profesionistëve”, neni 15.
	Në kuadër të këtij Plani Avokimi, u realizuan takime me drejtues të Drejtorive të Shërbimeve Sociale në 5 Bashki dhe anëtarë të Ekipit Teknik Ndërdisiplinor të Mekanizmit të Koordinuar të Referimit (MKR), ku Qendra për Drejtësi Gjinore inkurajoi rritjen e përpjekjeve të tyre për të identifikuar dhe reaguar në mbrojtje të grave dhe vajzave viktima të dhunës digjitale.
	V. PJESËMARRJE NË AKTIVITETE KOMBËTARE DHE NDËRKOMBËTARE
	Si një nga aktorët që po afirmohet për punën në çështje të barazisë gjinore, mbrojtjen dhe fuqizimin e grave dhe vajzave, Qendra për Drejtësi Gjinore është ftuar në evente dhe aktivitete të shumta kombëtare dhe ndërkombëtare ku, ndër më të rëndësishmit mund të përmendim:
	Në datat 25 dhe 26 mars, me ftesë të Këshillit të Europës, Qendra për Drejtësi Gjinore mori pjesë në Punëtorinë “Asambletë Qytetare – Si të fillojmë?”, në Strasburg, Francë. Ky event mblodhi së bashku 24 profesionistë nga autoritetet publike dhe shoqëria civile nga 11 shtete anëtare të Këshillit të Europës për të zgjeruar njohuritë mbi Asambletë Qytetare në nivel kombëtar dhe për të ofruar mundësinë për të mësuar, për të ndarë përvoja dhe për të bashkëvepruar me ekspertë dhe profesionistë të tjerë mbi mënyrat efektive të përfshirjes së qytetarëve në procesin e vendimmarrjes në nivel kombëtar përmes një Asambleje Qytetare, në një mjedis të të mësuarit interaktiv.

	Gjatë vitit 2025, Qendra për Drejtësi Gjinore është bërë pjesë e programit “Mbështetja e organizatave të shoqërisë civile në angazhimin mbi mbikëqyrjen parlamentare dhe institucionet e pavarura”, i zbatuar nga Global Partners Governance në Shqipëri në kuadër të Programit për Ndërtimin e Kapaciteteve PACEP II mbi Mbikëqyrjen Parlamentare. Në kuadër të këtij programi, Qendra për Drejtësi Gjinore ka rritur kapacitetet për ndërmarrjen e iniciativave legjislative dhe, gjatë vitit 2026, do të hartojë një dokument politikash për heqjen e tarifës së TVSH-së për produktet e higjenës menstruale.
	Në datat 4-10 maj, si pjesë e programit “Laboratori i Liderëve 2025” organizuar nga Instituti Suedez, Qendra për Drejtësi Gjinore ishte në Stockholm, Suedi ku së bashku me organizata të tjera nga Europa Lindore, Ballkani Perëndimor dhe Turqia eksploroi metoda dhe praktika të mira për të kontribuar në ndryshimin e suksesshëm dhe forcimin e demokracisë.
	Në forumin rajonal të rrjetëzimit “Risi në shërbimet sociale: Rruga drejt përfshirjes dhe qëndrueshmërisë” i organizuar në Tiranë në 17 nëntor, Qendra për Drejtësi Gjinore ndau përvojën në ngritjen e Qendrës së Kujdesit Ditor për Fëmijë me Aftësi të Kufizuara në Vlorë si një model novator në reformimin e shërbimeve sociale. Ky forum bëri bashkë përfaqësues të institucioneve shtetërore dhe shoqërisë civile nga Shqipëria, Maqedonia e Veriut dhe Austria. Forumi u organizua nga ministria e Shëndetësisë dhe Mirëqenies Sociale, Tiranë, me mbështetjen e Ministrisë Austriake të Çështjeve Sociale / Ambasada Austriake në Tiranë dhe Zyra e UNICEF-it në Shqipëri.
	Në muajin nëntor, në Bruksel, Qendra për Drejtësi Gjinore pati kënaqësinë të marrë pjesë në një vizitë studimore të organizuar nga Fondi Evropian për Ballkanin. Kjo vizitë shërbeu si një platformë e vlefshme për të krijuar lidhje dhe për të shkëmbyer përvoja me përfaqësues të institucioneve të Bashkimit Evropian, organizatave të shoqërisë civile dhe ekspertë të politikëbërjes që punojnë në fushën e të drejtave të njeriut, barazisë, të drejtave digjitale dhe qeverisjes gjithëpërfshirëse. Këto shkëmbime ofruan perspektiva të rëndësishme mbi mënyrën se si organizatat e shoqërisë civile në Ballkanin Perëndimor mund të kontribuojnë në forcimin e qëndrueshmërisë demokratike, promovimin e barazisë gjinore dhe rritjen e rolit të tyre në proceset e politikëbërjes së Bashkimit Evropian. Qendra për Drejtësi Gjinore ndau përvojën dhe kontributin e saj në diskutimet mbi barazinë gjinore, të drejtat e grave dhe hartimin e politikave gjithëpërfshirëse në rajon.
	Gjatë muajve Tetor – Dhjetor, 2025, Menaxherja e Financës së Qendrës për Drejtësi Gjinore ka qenë pjesë e Akademinë Financiare, e organizuar nga Instituti për Demokraci dhe Ndërmjetësim (IDM Albania) në kuadër të projektit rajonal SMART Balkans, me mbështetje financiare nga Ministria e Punëve të Jashtme të Norvegjisë (NMFA). Ky program ndikoi ndjeshëm për forcimin e kapaciteteve profesionale dhe përmirësimin e procedurave të brendshme financiare të organizatës, duke mundësuar gjithashtu përditësimin me zhvillimet dhe ndryshimet ligjore në fushën financiare.
	VI. BURIMI I FINANCIMEVE
	Realizimi i misionit dhe objektivave të Qendrës për Drejtësi Gjinore në Shqipëri gjatë vitit 2025 u bë i mundur falë mbështetjes së partnerëve dhe donatorëve që besuan në punën, integritetin dhe angazhimin e organizatës për promovimin e të drejtave të grave dhe vajzave, barazisë gjinore dhe forcimin e shtetit të së drejtës.
	Gjatë vitit 2025, Qendra për Drejtësi Gjinore zbatoi një sërë projektesh dhe iniciativash në nivel kombëtar dhe rajonal, të financuara nga institucione ndërkombëtare, fondacione dhe mekanizma mbështetës të shoqërisë civile.
	Qendra për Drejtësi Gjinore shpreh mirënjohjen e saj të veçantë për të gjithë partnerët financiarë që mbështetën punën e organizatës gjatë vitit 2025:
	Bashkimi Evropian;
	UNICEF Shqipëri;
	Ministria e Punëve të Jashtme e Mbretërisë së Norvegjisë, nëpërmjet projektit rajonal SMART Balkans, zbatuar në Shqipëri nga Instituti për Demokraci dhe Ndërmjetësim;
	Vital Voices Global Partnership;
	Front Line Defenders;
	Urgent Action Fund for Feminist Activism;
	Mediterranean Women's Fund;
	Fondacioni Anna Lindh.

	Mbështetja e këtyre partnerëve ka qenë thelbësore për zgjerimin e ndikimit të programeve të organizatës dhe për garantimin e ofrimit të shërbimeve cilësore, të aksesueshme dhe të orientuara ndaj nevojave të përfituesve.
	Bashkëpunimi i ndërtuar mbi besimin, transparencën dhe përgjegjshmërinë ka forcuar më tej kapacitetet institucionale të Qendrës për Drejtësi Gjinore dhe ka kontribuar në avancimin e barazisë gjinore, mbrojtjen e të drejtave të njeriut dhe fuqizimin e grave e vajzave në Shqipëri.
	Qendra për Drejtësi Gjinore mbetet e përkushtuar të vazhdojë ndërtimin e partneriteteve të qëndrueshme me donatorët, institucionet publike dhe organizatat e shoqërisë civile, me synimin për të rritur ndikimin e programeve të saj dhe për të kontribuar në ndërtimin e një shoqërie më të drejtë, gjithëpërfshirëse dhe të barabartë për të gjithë.

